
Si branch la kase
avek ou, ou ka
tonbe mal.

Non non !
Mwen pa ka
tonbe.

ﬁ%Mapli

ekilib enkye ranmase glise

tonbe

kriye

E| M ap aprann sans mo ki nan teks la

Ekilib : sitiyasyon yon ko ki rete kanpe san pwoblem.

Enkye : ki pa trankil, ki toumante.

ﬁ:‘ﬁ M ap li ak bon ton

Men jan nou konnen enpotans mis yo.
Ko nou se pwoteksyon pou zo nou yo.
Nou dwe pran swen li

Pwoteje | kont tout move maladi.




nouvel :
Enfomasyon yo
bay nan radyo
oswa nan
televizyon.

bando :

Rad yo pliye
oswa chire
pou fé yon
banday.

Yon aksidan

Kounye a, nou nan mwa me. Tout
pye mango plen ak bel mango mi.

Wozlo ak Ketna bezwen keyi kek

bel mango. Ketna monte pye
mango a, epi Wozlo rete ate pou
ranmase.

Mango yo santi bon, po yo swa.
Ketna gen tan lage sis bel. Wozlo
dili:

« Mwen kwe nou kont. Nou

pa bezwen keyi plis. Ou met

desann ! »

Men Ketna we yon dénye mango li anvi. Etan | ap lonje men li, pye li glise, li
pedi ekilib, li sot tonbe. Wozlo rele :

« Amwey » Men m tonbe !

Papa Ketna ki te chita ap fé nouvel nan radyo, kouri leve lé li tande rel la.
« Sak genyen Wozlo 7 »

« Ketna ki sot tonbe. »

« Ketna, Oo ! Tann mwen. »

Tousuit li paréet byen enkye devan Ketna ate a.

« Ki kote k ap fé ou mal? Atansyon Wozlo, pa leve li nenpot ki jan. »
Ketna ap kriye, | ap plenn, li mal pou pale :

« Woy...Woy...bra m ap fé m mal... woy... »

« Ou pa bezwen rele. Nou prale lopital. »

Li soutni Ketna epi li leve li tou dousman al mete li chita nan machin nan.
Li pran yon chemizét, li chire | tou long pou fé yon bando li pase nan kou
Ketna epi li vire li kenbe bra a dekwa pou li rete anplas.

Le yo rive lopital la, Ketna esplike dokte a kijan li te fé tonbe. Yo voye li fe
radyografi pou we si zo a pa kase. Ketna we aparey yo, li tonbe kriye.

« Pa koupe bram ! Mpapretla!Kitem!»

Dokte a ak mis yo byen pale avek Ketna, yo di | li pa bezwen kriye, tout
bagay ap rezoud.

Rezilta a fé konnen bra goch Ketna kase reyélman. Dokte a mete yon plat
pou li dekwa pou zo yo ka vin soude anko. Ketna ap rete avek anplat la pou
de mwa. Ketna di Mis la :

Erezman se pa men mwen sevi pou m ekri a.



M ap cheche enfomasyon nan teks la

1. Konplete fraz sa a dapre teks la :

Pésonaj nan teks la se :
Ki sa Ketna te fe ?

Ki sa k rive li ?

Ki kote papa | mennen | ?

Ki fraz ki montre Ketna te pe ?

Pou ki sa dokte a mete plat la ?

Mwen dwe konheh'

+  Yon téks naratif se yon téks kote yo rakonte yon seri evénman.

+ Nan yon téks naratif, evénman yo prezante dapré yon seri etap. Tout etap sa yo
ansanm, fome yon chema naratif.
- Chema naratif la gen 5 etap : yon sitiyasyon inisyal, yon pwoblém, aksyon yo,

yon solisyon, yon sitiyasyon final.




Leson 102. Pwoteje ko nou

Yon aksidan, leson 101 an

Y&l Mwen se yon aparey.

rd

Mwen gen koulée blan.

Le pye yon moun

Oswa bra yon moun kase
Dokté mete m nan pye
Oswa nan bra moun nan

Pou zo yo ka kole anko.

Mwen se
P
i% M ap li
bando radyografi planch lopital dokte mis

EE' M ap aprann sans mo ki nan teéks la

Radyografi : imaj yon pati anndan ko yon moun ki montre si li malad oswa si li

ansante.

Plat : poud blanch yo sévi pou fé bandaj pou moun ki gen zo kase.

%2/ M ap reflechi sou teks la

1. Mete fraz sa yo nan lod selon jan istwa a dewoule nan teks la.
- Pye Ketna glise sou pye mango a.
- Ketna ak Wozlo al keyi mango.
- Dokteé a mete bra | nan plat paske | kase.
- Papa Ketna mennen | lopital apre | fin tonbe a.
2. Pou ki sa Ketna te pe ?
3. Eske papa Ketna te f& yon bon aksyon & li mennen Ketna lopital la ? Pou ki sa ?

4. Eske sa rive w deja pou w fé aksidan ? Rakonte.




WENE M ap li ak bon ton

« Amwey ! » Men m tonbe !
Sa w genyen Wozlo ?
Ketna ki sot tonbe.

Ketna, Oo ! Tann mwen.

Mwen dwe konnen'

Yon gwoup vebal ka fome ak yon veb pou kont li oubyen ak yon véb ki gen youn
oswa plizye mo apré Ii.
Nan yon gwoup vébal mo ki vini apre veb la kapab jwe wol: konpleman objeé

(dirék - endirek), konpleman sikonstansyeél.

Yon konpleman objé dirék se yon mo oswa yon gwoup mo ki fé pati gwoup vébal
la pou konplete sans veb la.

Pou nou jwenn konpleman objé direk la, nou dwe poze kesyon « kilés ? » oswa

« ki sa ? » devan gwoup sijé a.




Leson 103. Pwoteje ko nou

Ou bliye
pwofese a te
di...

Moustik !
Moustik !

Moustik ka bay
yon maladi yo
rele malarya.

ﬁ%Mapli

konveésasyon malarya marengwen anofel pike fyev

Eﬂ M ap aprann sans mo ki nan teks la

Konvésasyon : echanj pawol ant de oswa plizyé moun sou yon sije.

Malarya : maladi moun trape apreé yon moustik ki rele anofél fin pike li.

ﬁ;}& M ap li ak bon ton

Tout bét ka mode oswa pike.
Men gen bet ki mode pou bay maladi.
Anofel se marengwen ki mode di.

Li bay malarya ak tet fe mal san rete.

Mwen dwe kovmen'

Yon gwoup vébal ka fome ak yon véb pou kont li oubyen ak yon veéb ki gen youn

oswa plizye mo apre li.
« Nan yon gwoup vébal mo ki vini apre veb la kapab jwe wol: konpleman objé
(direk - endirek), konpleman sikonstansyeél oswa advéb.




Ki sa malarya ye ?

Timoun yo ap tire kont sou lakou a. Men Jak pa ka patisipe nan jweét la
paske ko | pa bon, li kouche ak lafyev. Gen youn nan zanmi yo ki di :

« M pa konprann anyen ak maladi Jak la. Lajounen an li te anfom, li t ap
bay blag ak nou. »

Yon lot zanmi deklare :

« Kou soley la pral kouche, li komanse santi ko | kraze. Se konsa | ye depi ye
swa. »

Grann Dali ki t ap tande konvesasyon an di tou ba :

« Gen lé se malarya Jak trape. Lakou a chaje marengwen k ap mache pike
moun lajounen kou lanwit. »

Fok Grann Dali sonje lakou a plen ak anofél. Se yon ras marengwen ki

ka bay moun malarya. Kote | fin pike w la, sou kek jou, ou komanse santi
lafyev frison ak maltet nan aswe. Kidonk pou ou pa trape malarya se pou
ou toujou ap kwape marengwen kote ou viv, nan sévi ak moustike, ak flit,

elatriye.
Laboratwa - Se konsa, boné nan maten, Grann Dali mennen Jak nan sant sante a, kote
Espas nan yon dokte konsilte I. Yo poze li plizye kesyon. Dokte a di li kwe se malarya
¥°rt‘ l°f'|;‘“|'_i’° tout bon Jak genyen. Men li voye li fé tés san nan laboratwa a. Lé fini,
e tou alite
analiz. Grann Dali ak Jak ale nan famasi pou yo achte medikaman dokte a te
preskri yo.
Klowokin : . . . . TN
Medikaman Le yo rive lakay, Grann Dali bay Jak yon grenn Klowokin. Nan aswe, li fe te
ki bon pou pou li tou. Li dil yo:
malarya.

« Pa enkyete ou, sou de jou w ap ka al jwe ak |6t timoun yo sou lakou a. »
Jak kontan, li pa ka tann li geri pou | tounen al jwe ak zanmi | yo.



M ap chéche enfomasyon nan téks la

Ki sa timoun yo ap fe sou lakou a ?
Pou ki sa Jak pa ansanm ak zanmi | yo ?
Ki siy ki pemet nou rekonet malarya ?

Ki jan yo rele marengwen ki bay malarya a ?

v & N

Pou ki sa Jak kontan le | sot kay dokte a ?




Leson 104. Pwoteje ko nou

Ki sa malarya ye ?, leson 103 a

red Mwen se yon maladi.

- Mwen mache ak gwo tet fe mal.
Le yo moun genyen m
Li pran tranble chak apremidi.
Moun trape m akoz piki
Yon marengwen ki rele anofel.

Mwen se

:%T%Mapli

moustike konsilte laboratwa famasi medikaman klowokin

Eﬂ M ap aprann sans mo ki nan téks la

Anofeél : moustik ki bay moun malarya.

Moustike : rido fen ki antoure kabann pou anpéche moustik pike moun k ap domi.

S a.’}»

-0

M ap reflechi sou téks la

1. Ekri Vre oswa Pa vre akote fraz pi ba yo :
- Jak te gen lafyev tout jounen an.
- Anofel yo bay malarya.
- Klowokin se yon medikaman yo pran pou malarya.
2. Eske w konn gen malarya deja ? Si wi, ki sa ou te santi ?
3. Dapre ou pou ki sa Grann Dali mennen Jak lopital tousuit ?

4. Siw t ap kontinye istw a, ki jan w t ap fini | 7 Rakonte.

10



"Tiﬁ% M ap li ak bon ton
Elsi manke kase pye I.

O ! M byen kontan pye Elsi pa kase.
Eske Elsi kase pye | ?

Non pye Elsi pa kase.

Mweh dwe konheh'

Yon téks enfomatif se yon téks ki bay enfomasyon klé sou yon sije.
Enfdmasyon yo se tout sa yo aprann oswa raple yon moun sou yon sije.
Téks enfomatif la prezante aksyon oswa fenomem ki pase nan reyalite a.

Nenpot moun ka verifye enfomasyon li jwenn nan yon téks enfomatif.

11



Leson 105. Pwoteje ko nou

Men mwen konn vole.

Mwen se yon bet tou piti.

Mwen renmen rete kote ki gen dlo.
Mwen vole plis lannuit.

Se le sa a mwen pike moun.

Lenmi m se moustike ak plakatoks.

Mwen se

%%Mapli

takinen plamen chaje zorey

bonbon

ayayay

Eﬂ M ap aprann sans mo ki nan teéks la

Takinen : pran plezi nan annuiye yon moun.

Plamen : pati anndan men yon moun.

Mwen dwe konheh'

Yon gwoup vebal ka fome ak yon veb pou kont li oubyen ak yon véb ki gen youn

oswa plizye mo apré Ii.

Nan yon gwoup vébal mo ki vini apre veb la kapab jwe wol: konpleman obje

(dirék - endirek) oswa konpleman sikonstansyel.

12



Marengwen

Ayayay...

Ki sa ou vin chache
Nan zorey mwen ?
Chak swa ou la.

W ap vin takinen mwen !
Ban m yon ti chans non !
Gen le ou deyé m tout bon.
Ak de plamen m
M ap fe w tounen bonbon !

Komite Edikasyon Karitas, Ench

.J‘., \‘:, . N
?-/ M ap reflechi sou téks la

O e

Sou kiles teks la pale ?
Ki sa | konn fe ?
Pou ki sa powét la mande | yon ti chans ?

Dapre ou ki sa oté a vle di nan fraz sa a : « Ak de plamen m m ap fe w tounen

bonbon » ?

Eske w renmen |é marengwen rele nan zorey ou ? Pou ki sa ?

13



Leson 106. Konnen bét yo

e "?i‘v =

B 2
Sa ou genyen ou ﬂ' R
fache konsa ? b= G, oubyen mouri.

Pou saaou
fache a?

mwen weé

o kap jete g
)| fatrabo [ %
W\ lanme a. /4

7 Fatra a ka lakdz
pwason yo malad

W=

9=

(4

polisyon endistri peche nas l[anme pwason

Eﬂ M ap aprann sans mo ki nan teks la

Polisyon : dega anviwonman an sibi lé yo mete dives kalite deché ladan li.

Endistri : izin kote yo pwodui dives kalite objé moun ka itilize.

WERE M ap li ak bon ton
Polisyon detwi plant ak bet.

Polisyon bay tout move maladi.
Fok nou pa jete fatra tout kote.

Nou p ap jete sa nou fin sevi nan rivye.

14



sale :

Mete seél nan
yon pwason,
nan yon
vyann.

nas :

Zouti ki fet ak
latanye oswa
ak banbou
peché itilize
pou kenbe
pwason.

Lapéech nan Pestel

Edne Pye rete Pestel, nan
depatman Grandans. Pestel

se yon bel ti vilaj ki bo lanme.
Lapech se pi gwo aktivite moun
nan zon nan. Edne se peche. Li
toujou leve douvanjou pou li ale
peche. Sitou nan mwa jiyé ak
dawout.

Li menm ak kat lot peche pran
kannot la epi yo ale jis nan fon

lanmeé a. Yo lage yon ti nas

oswa yon filé anba dlo a epi apré twazedtan yo rale li ak pwason yo. Se pa
toulejou yo rale anpil pwason. Lé yo tounen sot peche, menm kote a, Madan
Edne ak kek 1ot komeé vann pwason yo bo lanme a. Si gen pwason ki rete ki
pa vann, yo sale li epi yo mete li seche nan soley pou li ka konseve.

Pafwa peche yo konn kite yon gwo nas fe konbyen semen anba dlo anvan yo
rale I. Nas yo fét ak féy latanye trese. Peche yo plen yo avek ti moso manje,
zaboka, banann, kokoye. Lé pwason yo we manje nan nas la yo kouri antre.
Men pot nas la fet yon jan pou le yo fin antre yo pa ka soti. Peché yo pran
dives kalite pwason : karang, bare, dorad, vivanno, elatriye.

Edne gen tranndezan | ap fe lapech. Se sa papa | te konn feé tou. Depi kek
tan peche yo ap plenyen anpil : « Lontan nou te konn jwenn plis pwason epi
yo te pi gwo, pi bel. Jou an jou, lavi a ap vin pi di pou pecheé pwason. »
Anpil rezon ka esplike sitiyasyon sa a. Kounye a, gen plis moun sou té a
kidonk yo peche plis pwason pou vann nan mache ak pou voye nan lot peyi.
Plizye gwo bato rantre nan aktivite lapech sa ki lakoz pwason al kache pi
Iwen nan fon lanmeé a. Men rezon ki pi enpotan, se paske gen plis polisyon
k ap detwi anviwonman kote pwason yo ap viv. Moun jete twop fatra nan
lanme, twop move dlo ki sot nan indistri ak pwodui chimik ladan yo ki ap
detwi barye koray ki pwodui oksijen...

Se pou tet sa tout abitan Pesteél mete ansanm pou kenbe bo rivaj yo pwop,
pou yo pa jete fatra nan zon nan. Lameri dwe mete yon sevis pou ranmase
fatra epitou fe resikla,....

15



ﬂ] M ap chéche enfomasyon nan téks la

1
2
3
4.
5
6

. Ki kote Edne Pye rete ?
. Site zouti peche yo itilize pou peche pwason yo ?

. Ki sa medam yo fe ak res pwason yo ?

Ki kalite pwason peche yo pran ?

. Eske Edne renmen jan lapéech la tounen ? Pou ki sa ?

. Ki aksyon abitan Pestel fe pou amelyore sitiyasyon an ?

Mwen dwe konnen'

Yon konpleman objé endirék se yon mo ki konplete sans véb la nan yon fraz.

Pou nou jwenn konpleman obje endirék la nou poze kesyon ak ki sa, ak kiles, pou
kilés, de kilés, de ki sa, san ki sa devan gwoup sijé a.

16



Leson 107. Konnen beét yo

Lapéch nan Pestel, leson 106 la

??17 Mwen fet an bwa.

&
Yon ban m fom ak rach.
Mwen glise sou rivyeé ak nan lanme.
Yo kondi m ak zaviwon oswa ak vwal.
Peche sévi ave m pou y al tann ak leve nas.
Yo sevi ave m tou pou y al tann ak leve file.

Mwen se

%}%Mapli

lapéch karang bare dorad

vivanno

Eﬂ M ap aprann sans mo ki nan téks la

Rivaj : pati te ki bo lanme.

Resiklaj : aktivite ranmase deché epi itilize yo pou fabrike objeé ki itil.

>3

M ap reflechi sou teks la

. Pou ki sa aktivite lapech enpotan pou moun nan zon nan ?

. Pou ki sa medam yo vle vann pwason yo tousuit yo fin peche ?

1
2
3. Eske w ta renmen konn peche pwason ? Pou ki sa ?
4

. Pou ki sa peche yo di « jou an jou lavi a vin pi di » ?

ﬁ#ﬁ M ap li ak bon ton

Simon ap fe bri bét li konnen, li di :
« Kokoriko ! se konsa kok yo chante.
Ti chen an jape Oup ! Oup ! Oup !

Chat la li menm li fé myaw ! Myaw ! »

17



Mwen dwe konnen

Yon konpleman objé endirék se yon mo ki konplete sans véb la nan yon fraz.

Pou nou jwenn konpleman objé endirék la nou poze kesyon ak ki sa, ak kilés, pou
kilés, de kilés, de ki sa, san ki sa devan gwoup sijé a. Kesyon an dwe fini nan

veb la.

18



Leson 108. Konnen bét yo

Se semenn
pwocheén piknik |
la ap fet.

Maryo, kote ou
prale ou chélbe

prese. Kite
mal mete
inifdom sou

konje piknik konje amize benyen lanati

E' M ap aprann sans mo ki nan teks la

Konje : jou ki pa gen lekol ak travay.

Piknik : aktivite plizye moun fé lé yo soti pou yo amize yo, manje ansanm pandan y

ap vizite yon zon.

ﬁ:‘; M ap li ak bon ton

Zandolit kouri, li ranpe, li kanpe.
Zandolit chanje koule, li gonfle.
Timoun kouri vin gade.

Yo gade, yo admire zandolit san rete.

Mwen dwe kovmeh'

Yon konpleman objé endirék se yon mo ki konplete sans véb la nan yon fraz.

Pou nou jwenn konpleman obje endirek la nou poze kesyon ak ki sa, ak kiles, pou
kilés, de kilés, de ki sa, san ki sa devan gwoup sije a. Kesyon an dwe fini nan

veb la.

19



bati :
Konstwi.

boukannen :

Fé kuit sou
dife.

Yon jounen piknik

Semen pase te gen konje. Elev

klas Milin yo te ale nan yon jounen
piknik ak lekol la. Elév yo te eksite,
Yo te ale Penye. Se yon katye ki

pa two lwen Potoprens, ou jwenn

li 1& ou fin kite Wout Fre. Lontan,
Penye pa t gen anpil kay, moun nan
zon nan te konn travay late. Men
kounye a, moun bati anpil nan zon

nan. Se kek kote selman ou toujou
jwenn bel espas pou mennen timoun jwe epi obséve lanati.

Jounen an te fék komanse | Granmmaten tout timoun te deja rive sou lakou
lekol la. Anpil mouvman ! Sa ki t ap kouri, sa ki t ap bay blag, sa ki t ap ri
sou lakou a... Se te lajwa ! Penpenp ! Bis la rive devan lekol la ! Woy, moman
an rive.Yo monte bis la ansanm ak Direkté lekol la, ak de pwofese. Te gen
Manman de elev ki te la tou. Kou yo te rive Pénye, timoun yo te byen amize
yo. Yo te benyen nan Larivyeé Griz (moun nan zon nan rele li Gran Rivye), yo
te manje mango, mayi boukanen ak kann kale. Yo te bwe dlo kokoye.

Rive yon l&, pwofése yo te fe timoun yo fome plizyé ekip pou yo obseve bet
ak plant ki alantou yo. Se konsa Milin ak ti kamarad li yo aprann anpil bagay
sou zandolit. Yo vin konnen yo ka chanje koule epi yo manje ti ensek. Mét la
esplike yo yon femel ka ponn sis ze nan chak pote. Konsa tou yo kouve ze yo
pandan karant jou konsa. Zandolit konn pédi ke yo tou, men sou keék jou, li
retounen pouse.

Timoun yo te kontan anpil pou jounen sa a. Non sélman yo te amize yo men
tou yo te jwenn enfomasyon sou sa ki nan lanati.

M ap chéche enfomasyon nan teks la

1. Ki sa elev klas Milin yo te fe nan jou konje a ?

u b~ W N

Ki kote yo te ale ? Fe yon ti pale sou zon nan.
Ki jan timoun yo te amize yo ?
Ki sa pwofese yo te aprann timoun yo ?

Pou ki sa timoun yo te kontan ?




Leson 109. Konnen bét yo

Yon jounen piknik, leson 108 la

rX>y Mwen se yon bet.

e

Mwen trennen sou vant.

Mwen ka gonfle anba kou m.
Mwen manje kriket ak lot ensek.
Mwen pa koulév.

Mwen pa mabouya.

Mwen ka chanje koulé tanzantan.
Mwen renmen monte pyebwa.
Mwen mache sou mi tou.

Mwen se

%}%Mapli

zandolit bet ensek ponn ze kouve

5?2

)]

M ap aprann sans mo ki nan teks la

Obséve : byen gade sa ki nan alantou ou.

Ensék : ti bét piti ki gen sis pat, kat zél ak de antén devan tét yo.

M ap reflechi sou téks la

1. Pou ki sa timoun yo te eksite anvan yo ale ?
2. Eske ou konn al nan jounen piknik ak lekdl ou 7 Ki kote ?
3. Mete fraz sa yo nan lod selon teks la.
a. Elév yo jwenn enfomasyon sou zandolit.
b. Elév yo al nan jounen piknik Pénye.
ch. Elév yo te amize yo nan benyen, manje mango ak kann kale, bwé dlo kokoye.
4. Eske w panse li bon |& pwofesé a bay timoun yo enfdmasyon sou zandolit la ? Pou ki
sa?

5. Ou renmen we zandolit ? Pou ki sa ?

RNENE M ap li ak bon ton
Kodenn te chelbé pou li ale nan fet kay Kana a.

Kana, kodenn, kok chita san ke kase nan konseé kay konpé Kabrit la.

Mwen dwe kovmeh'

Yon teks enfomatif se yon teks ki prezante aksyon oswa fenomeén ki pase nan
reyalite a.

Nan yon teks enfomatif nenpot moun ka verifye enfomasyon li jwenn yo.

Leson 110. Konnen bét yo

?:? Mwen se yon zouti pou peche.
N Mwen fét ak banbou oswa ak wozo.
Yo fe m dives kalite fason.
Peche sevi avé m pou kenben pwason.
Yo tann mwen nan lanme
Oswa nan rivye.

Mwen se

%}%Mapli

bri grandi fent foli malen

piti

Eﬂ M ap aprann sans mo ki nan teks la

Foli : konpotman ki parét pa nomal.

Fent : jes ou fe pou lakoz yon |6t tonbe nan yon pyej.

Mweh dwe kohher\'

+  Yon konpleman objé endirék se yon mo ki konplete sans véb la nan yon fraz.

* Pou nou jwenn konpleman objé endirék la nou poze kesyon ak ki sa, ak kilés, pou

kilés, de kilés, de ki sa, san ki sa devan gwoup sijé a. Kesyon an dwe fini nan

veb la.

Ti pwason ak peche

Ti pwason tou piti

Rete san bri
Ap tann li grandi.
Men se yon foli
Si paran | ta lage | mezanmi !

Nas peche ap danse anba dlo
Pare pou mennen | nan peyi san chapo.
Floup ! Flap ! Peche rale nas.

Ti pwason sove li pa kite tras.

Ti pwason malen
Li pa pran nan fent.

Non, non, lakay pi bon !

M ap reflechi sou teks la

De kiles istwa a pale ?
Ak ki enstriman peché a konn peche ?

Pou ki sa ti pwason malen ?

1.
2.
3.
4.

Eske w dakd ak pwason an ki vle rete lakay ? Pou ki sa ?

Leson 111. Chéche konnen anvan ou jije lot yo

Se bwat Kounye a ou pa p Se zanmi ou ye. Bwat
sekre m di m sekré ou yo sa a se pou mwen

sere tikob mwen.

Kote ou prale ak
bwat saa?

wi!

kes pwodui farin sik zouti kabann

Eﬂ M ap aprann sans mo ki nan teks la

Kontraye : ki pa kontan.

Kés : bwat ki fét pou moun mete lajan.

)
i?ﬁiif M ap li ak bon ton

Mwen p ap fé move zév

Paske mwen konn lalwa.

Mwen p ap akize moun san prev

Pake tout moun gen dwa.

Yon bél anket

sispek :

Moun yo panse
ki fé yon move
zak.

kase :

Sa ki ouvri ak
fos oubyen

ki kraze nan
ouvri.

26

Pati 1

Mesye Seza se met pi gwo
magazen nan bouk la. Li
vann tout kalite pwodui :
sak farin, sak sik, kabann,
zouti pou travay late,

elatriye. Jou mache, kay

Seza plen moun k ap antre
soti. Vwala depi nan maten, | '
Seza kontrarye anpil.

Bwat kote li sere lajan li a
disparet. Samdi sa a, li p ap
ka ale labank pou fe depo

lajan. Seza mete de men
nan tet.

« Mezanmi ! Pou di yo ta pran kes mwen an vre ! »

Tout chéche Seza cheche, li pa jwenn li. Finalman, li oblije ale nan pos polis
ki pi pre a. Li te rankontre enspekte Ogis. Seza di li :

« Enspekte, tanpri ede m ! Mwen peédi yon bwat chaje ak lajan. Mwen sispék
yon moun...Fok se Paskal ki fé zak la. Se yon jennonm ki p ap leve ni lou ni
leje, epi ki toujou ap monte desann sou katye a. M p ap twonpe m non. »
Enspekte a reponn :

« Ou pa gen dwa akize moun konsa, Mesye Seza. Eske ou te we li ak je ou. »
Seza di :

« Depi kék jou, mwen we Paskal k ap monte desann devan boutik la. »
Enspekte Ogis mande Seza pou li rete kal. Li pral mennen ankeét li. Enpeskte
a ale nan magazen Seza a. Li obséve anplasman kote Seza di bwat la te ye
a. Li poze tout anplwaye magazen yo kesyon. Adyela, youn nan anplwaye yo
di tou ba :

« M twouve sa dwol pou ni pot, ni fenet pa kase epi bwat la disparét nan
aswe. Bagay sa a..Hm ! »

Enspekte Ogis gen yon ti kane kote li ekri tout sa anplwaye yo te di li.
Enspekte a menm al pale ak vwazinaj epi machann k ap vann devan

boutik la. Anvan li ale, Enspekté a pwomeét Seza | ap jwenn bwat lajan an
kanmenm.



ﬂ| M ap chéche enfomasyon nan téks la

1.

Ankadre let ki mache ak sa téks la di sou pésonaj yo :
a. Enspekteé Ogis pa vle enjistis.
b. Seza prese pou jwenn vole a.

ch. Adyela pa gen okenn enkyetid.

. Ki sa yo pran pou Seza ?

2
3.
4
5

Ki kote Seza al pote plent ?

. Kilés li panse ki pran bwat sekre a ?

. Ki sa enspekte Ogis fé apreé | fin pale ak Seza ?

Mwen dwe konnen

Yon adveb se yon mo ki fé pati gwoup veébal la.
Advéb la bay yon enfomasyon an plis nan fraz la.
Adveéb lye sevi pou bay enfomasyon sou ki kote yon aksyon pase.

Nan lang kreyol, prensipal adveb lye yo se : deyo, anndan, déye, devan, anle,

anba, isit, lotbo, pre, lwen, toupatou, tribobabo.

Leson 112. Chéche konnen anvan ou jije lot yo

Yon bél ankét pati 1, leson 111 la

rE2Y Mwen se yon gwo kay.

rd

Gen plizyé moun ki kanpe

Devan m k ap bay sekirite.

Tout kalite moun frekante m.

Lé ou antre gen plizye moun

Ki la pou ede w ak pou sévi w.

Mwen se kote moun al depoze

Ak retire lajan yo oswa al prete lajan.

Mwen se

%%Mapli

bwat labank lajan depo disparet sispek

Eﬂ M ap aprann sans mo ki nan teks la

Akize : di se yon moun ki fé yon move aksyon.

Ankeét : sa yon moun fé lé | ap chéche enfomasyon ak prev pou rezoud yon afe.

>0y

M ap reflechi sou teks la

1. Pou ki sa Seza al depose lajan labank le samdi ?
2. Eske w dakd ak Seza pou sa | di sou Paskal la ?

3. Pou ki sa enspekte Ogis al nan magazen an ?
4

. Dapre ou ki sa ki pral pase nan rés istwa a ?

ﬁi& M ap li ak bon ton

0, o, apa w ap akize m !

Eske ou gen prévde saoudia?

Moun pa akize yon lot si li pa gen prev.

Se seél lagjistis ki ka di si yon moun koupab

Mwen dwe konnen

« Advéb tan an sévi pou bay enfomasyon sou ki I& yon aksyon pase.

* Nan lang kreyol, prensipal advéb tan yo se : anvan, apre, kounye a, jodi a, ye,

demen, pita, toujou, pafwa, souvan, toutan...

Leson 113. Chéche konnen anvan ou jije lot yo

Keék kote
ou dwe
lage I

Mwen sispek Ou pa gen dwa
se Eli ki pran 1. ) akize moun

l.‘ [
Mwen pa we I_"|I_|H
boul foutbol <l
mwen an ! ;;""._ 7

| 11 }‘*

ﬁ%Mapli

enspekte kesyone prezante manda lajistis fouye

E| M ap aprann sans mo ki nan téks la

Manda : lod ekri lajistis bay pou fouye kay oswa arete yon moun.

Fouye : chéche byen pou jwenn yon obje, yon bét oswa yon moun.

ﬁ;& M ap li ak bon ton

Maglwa pedi yon bet.

Enspekte Dino ap mennen anket.

Enspekte a jwenn bet la mare nan yon piket.

Maglwa télman kontan, li fe fet.

Mwen dwe kormen'

Advéb manyé sévi pou bay enfomasyon sou ki kote yon aksyon pase.

Nan lang kreyol, prensipal adveb manye yo se : byen, mal, vit, fo, ba, ansanm,

pou kont, ekspre, pito, konsa, dousman...

30



bifet :

Amwa, méb ki
sévi pou mete
rad.

frijide :

Aparey ki
mache ak
kouran ki sévi
pou konséve
manje ak kenbe
bwason fre.

Yon bel anket
Pati 2

Jodi a, enspekté Ogis
deside kesyone Paskal. Li
prezante kay Paskal avek
yon manda lajistis nan
poch li. Li mande Paskal :
« Ki kote ou te ye mekredi
swa ? »

Paskal reponn :

« Mwen te nan véy Madan
Aman. Mwen tande Seza
di se mwen ki vole kob li.
Sa se yon gwo manti !

Si m te volé kob Seza,
konsyans mwen pa t ap anpe konsa. »

Repons sa a pa t anpeche enspekte Ogis fouye andedan kay Paskal. Nad,
marinad ! Enspekte a ap kalkile :

« Reyelman vre, anpil moun di yo te we Paskal nan vey Madan Aman tout
lannwit. Ou kwe se Paskal vre 7 » Enspekte a tounen kay Seza. Li mande | si
li pa konn deplase bwat la. Seza di :

« O wi ! M chanje li plas tanzantan. Gen de lé m konn mete | anba kabann
nan oswa sou tét bifét la ».

Men li seten li te kite | anba frijidé a meékredi swa. Enspekte Ogis di :

« Seza, mennen m nan kizin nan. »

Se konsa, li dirije | sou frijide a, li louvri |. Apre sa, yon lide di | gade anndan
fou a. Li bese, li we de plato ak yon bol | al pou femen fou a. Yon ot lide di |
ouvri |. Epi li fonse sousi | pou | di :

« Men bwat la ! Li vlope ak papye aliminyom. »

Se pa ti kontan Seza kontan. Li di li p ap tann samdi pou li ale labank anko,
| ap fe sa de fwa pa semen. Li remésye enspekte a. Enspekte Ogis pwofite
dili:

« Ou te akize Paskal san okenn prev. Mesye Seza, ou pa dwe lonje dwet ou
sou inosan konsa non. Paskal gen dwa rele w lajistis pou sa selman. »

Apre pawol sa a, Seza kouri al kay Paskal. Li mande li eskiz. Depi lé sa a, se
Paskal ki toujou al depoze kob Seza labank pou li.

M ap cheche enfomasyon nan teks la

Ki sa Paskal t ap fe jou mekredi swa ?

Ki konpotman Paskal t ap genyen si | te pran lajan an ?
Pou ki sa enspekte Ogis fouye kay Seza ?

Finalman ki kote bwat la te ye ?

Ki leson enspekte Ogis bay Seza ?

I N

Ki desizyon Seza pran alafen ?

Leson 114. Chéche konnen anvan ou jije lot yo

Yon bél anket pati 2, leson 113 la

rXLY Mwen se yon kay.
- Mwen pentire ble e blan.
Mwen se yon biwo leta tou.
Mwen la pou m resevwa plent
Tout sitwayen ki gen pwoblem.
Mwen se biwo kote tout polisye travay.
Mwen fonksyone chak jou.

Mwen se

%%Mapli

frijide kizin fou plato bol aliminyom

M ap aprann sans mo ki nan teéks la

Inosan : ki pa fe anyen ki mal.

Eskiz : sa yon moun di pou | montre li regret apre li fin deranje yon lot.

M ap reflechi sou téks la

1. Dapre ou pou ki sa enspekte a prezante kay Paskal ak manda ?
2. Eske Paskal te pé ? Pou ki sa ?

3. Eske w konn akize zanmi w san prév ? Rakonte.

4

. Eske w panse li bon pou moun akize moun san prév ? Pou ki sa ?

-~ .

WENE M ap li ak bon ton

Pou ki sa jij la ap fé anket sa a ?

L ap fe ankét pou | ka konnen kiles ki gen rezon.

L ap chéche prev pou | ka pran yon bon desisyon.

Mwen dwe konnen

Advéb kantite a sévi pou bay enfomasyon sou kantite moun, bét oswa objeé.

Nan lang kreyol, prensipal adveéb kantite yo se : anpil, tout, enpe, plis, mwens...




Leson 115. Cheéche konnen anvan ou jije lot yo

FE¥] Mwen fet an bwa oswa an fe.
. Mwen gen fom kare oswa rektang.
Mwen gen yon twou anle tet mwen.
Yo sere m toupatou : nan bifet.
Anban kabann, nan tyana...
Yo sevi avé m pou sere lajan.
Lé mwen plen yo kase m.

Mwen se

%}%Mapli

fon amwa rad kachet ekonomi sekirite

M ap aprann sans mo ki nan téks la

Kachét : kote yon moun al kache oswa kote yon moun sere yon obje.

Ekonomi : lajan yon moun sere pou li pa depanse | tousuit.

Mwen dwe kovmeh'

Adveb lye a endike ki kote yon aksyon féet.
Advéb tan an endike kilé yon aksyon fét.
Advéb manyé a endike ki jan yon aksyon fét.

Advéb kantite a bay yon lide sou kantite moun, bét oswa obje y ap pale.

Bwat sekre

Byen fon anba amwa
Mwen kache san feé bri
Anba tout kalite pil rad.
Mwen rete m ap di tét mwen
« M anfom net nan kachét mwen. »
Chak jou oswa chak semen
Mét mwen vizite m ak lajwa
Pou | depoze ti ekonomi .
E mwen menm ak tout ké m
Mwen louvri bra m
Pou m di : « Pa enkyete w,

M ap ba | sekirite. »

1.
2.
3.
4.
5.

¥ M ap reflechi sou teks la

Ki kote bwat sekre a ye ?

Pou ki sa met li vizite | 7

Jwenn de fraz nan pwezi a ki konsidere bwat sekré a tankou moun.
Eske w gen bwat sekré 7 Ki sa w fé ave | ?

Dapre ou éske li itil pou moun gen bwat sekre ? Pou ki sa ?

Leson 116. Dwa timoun yo

| —
—

i it ': =g = 1% I g ] -
% > ' ' Se pa yon rezon

pou fé sa ou vle.
Ou dwe respekte

; I - B4 1 ",
X eV ) prensip lekol la.
- Kiles kidiw Y 4 == 2
kozesaa? o = A : L

Mwen gen |{
dwa pou

m fé sa
mwen vle
lekol la.

Ou pa konnen .

pwofese pa gen f==

dwa kale elév
anko.

dezod matinet rigwaz bat lenjistis

krim

ﬂ_| M ap aprann sans mo ki nan teks la

Fot : eré yon moun fe.

Enterese : ki kenbe atansyon.

ﬁgﬁ‘ M ap li ak bon ton

Tout moun gen dwa.
Men tou, tout moun gen devwa.
Youn dwe respekte dwa lot.

Konsa n ap ka viv byen youn ak lot.

akonpaye :
Ankadre,
sipote yon
moun nan sa
| ap fe.

palman :

Kote senaté ak
depite reyini
pou yo fe ak
vote lwa pou
yon peyi.

Timoun yo gen dwa

Samdi, Sego t ap pale ak

vwazen li Antwan devan kay
Gaston, yon ti bonom dizan.
Gaston t ap fé jwet lekol ak

de twa chez. Li tonbe bat yo.

Ségo ak Antwan tonbe ri epi
yo tanmen yon konvesasyon.

« Ou konnen |0t jou mwen
sezi tande ti denye m nan,
Wonal kap di li pa janm we

yon matinét ni yon rigwaz.
Antwan, eske ou sonje lontan lé nou te lekol, Madmwazel Mariz te toujou
gen yon matinet pou kale timoun dezod 7 »

« Bon Sego, kote ou kite Mét Janbatis ki te konn rale zorey eléev, le yo fe
fot nan lekti ? Ou bliye 7 »

Gaston tande nan pawol yo. Li di tet li : « Erezman tan sa a ale ! »

Mesye yo menm kontinye ap rakonte :

« M pa ka bliye sa ! Jan Mét Janbatis te konn chofe zorey mwen ! Men
erezman alekile, pa gen sa anko paske bay kout rigwaz ak rele sou timoun
pa fé yo aprann pi byen. »

« Jame monche ! Jameé ! Se pwofese ak paran ki pou enterese timoun yo
nan sa y ap montre yo a. Ba yo sevi ak bon jan liv ki ale ak reyalite timoun
nan ak kilti peyi nou. »

« Lot jou nan televizyon, nan emisyon Pawol Ledikasyon, yo di zafe bat
timoun se lenjistis, se yon krim. Wol pwofésé ak paran se ankouraje timoun
yo, lé yo fe jefo, l& yo bay bon rezilta, epi akonpaye timoun yo lé yo gen
difikilte pou yo aprann. »

Gaston tonbe touse : « Hm ! Hm ! Se sa | ye. »

« Ségo, ou konnen chanjman sa yo se granmesi oganizasyon moun k ap
travay pou dwa timoun 7 »

« Se pa manti non Ti Twan ! Men ou pa kwe tou se poutet anpil moun
vwayaje ale nan lot peyi 7 »

« Men wi ! Tout sa ladan | tou ! Nou gen yon lwa sou sa tou. Mwen kwe
depi lane 2001 palman nou an te vote I. Li ta bon pou tout pwofese ak tout
paran cheéche konnen ki sa lwa sa a di. »

M ap chéche enfomasyon nan téks la

1.

Vre oswa Pa vre :
Antwan ak Sego se de fre.

Antwan ak Sego se de vwazen.

. Ki jwét Gaston t ap fe ?

. Ki sa, nan tan lontan, ki pa t fé timoun yo aprann byen malgre pwofese yo te

itilize yo ?

. Ki sa pwofesé ak paran dwe fé pou timoun yo ?
. Sou ki sa lwa 2001 an pale ?

. Ki sa Gaston aprann nan konvesasyon an ?

Mwen dwe kovmeh'

Yon konpleman sikonstansyel se yon mo oswa yon gwoup mo ki fé konnen nan ki

sikonstans yon aksyon fet.

Yon konpleman sikonstansyeél lye se yon mo oswa yon gwoup mo ki fé konnen ki
kote yon aksyon fet.

Pou nou jwenn konpleman siskonstansyeél la nan yon fraz, nou dwe poze kesyon

« ki kote 7 » devan gwoup sije a. Kesyon an dwe fini nan veb la.

Leson 117. Dwa timoun yo

Timoun yo gen dwa, leson 116 la

rX¥] Mwen se yon enstitisyon leta.

2°2®
Mwen se yon pale.
Men mwen pa pale kote prezidan rete.
Mwen se kote depite
Ak senaté reyini pou diskite,
Fe lwa epi vote lwa pou peyi a.
Mwen se
N .
g Map li
emisyon oganizasyon palman dwa vote lwa

EE' M ap aprann sans mo ki nan teks la

Dwa : avantaj yon moun genyen epi li ka reklame.

Lwa : regleman tout moun dwe respekte.

».) M ap reflechi sou teks la

Sou ki sa teks la bay enfomasyon ?

Pou ki sa Gaston di « erezman tan sa a ale » ?

1.
2.
3.
4.
5.

Dapre ou eske li bon pou timoun gen dwa ? Bay rezon an.

Pou ki sa paran ak pwofese dwe ankouraje timoun yo le yo fe jefo ?

Eske w dakd ak Gaston ki pral di pwofesé gen lwa pou timoun nan ? Pou ki sa ?

Mwen dwe kovmeh'

+  Yon konpleman sikonstansyél tan an se yon mo oswa yon gwoup mo ki fé konnen

ki le yon aksyon fet.

+  Pou nou jwenn konpleman sikonstansyel tan an nan yon fraz, nou dwe poze

kesyon « ki & 7 » devan gwoup sijé a. Kesyon an dwe fini nan veb la.

Leson 118. Dwa timoun yo

Maryo, mwen
ta renmen yon
blagé menm
jan ak ou.

e
ar
le

- Chak moun gen
Mv )Zic;’rzala?u talan pa li. Ou ka
. \ o | fé yon bon pwofeseé
Vi R\ ou menm.
b '
.\ | .

i
LY

ou konn
fé non.

ﬁ%Mapli

chase lachas fistibal kaloj toutrel kenbe

El M ap aprann sans mo ki nan teks la

Toutrel : zwazo ki sanble ak pijon.

Karabann : pyéj ki gen fom panye yo feé pou kenbe zwazo.

ﬁ:‘; M ap li ak bon ton
Devwa yon sitwayen

Se repekte dwa yon lot.

Chak kote yon dwa fini,

Yon dwa komanse.

Mwen dwe kovmen'

- Yon konpleman sikonstansyel manye se yon mo oswa yon gwoup mo ki fé konnen

ki jan yon aksyon fet.

+  Pou nou jwenn konpleman sikonstansyel manye a nan yon fraz, nou dwe poze

kesyon « ki jan 7 » devan gwoup sije a. Kesyon an dwe fini nan veb la.

pé:
Ki de, yon mal
ak yon femel.

rasin :

Pati nan yon
plant ki antre
anba te a ki
pemet li rete
debou.

Antoni ak krapo a

Yon jou, Antoni we Jak, yon
zanmi li, ki soti nan jaden
papa li a ak yon peé toutrel.
Ti Jak fé yon beél kaloj ak bwa
kokoye pou li gade toutrel yo.
Antoni ale kote papa li. Li di :
« Papa, mwen ta renmen

genyen yon peé toutrel tankou ¢
g \.x

pa Ti Jak yo. »

(! A

L ,Jil. - »

Papa a reponn :

« Se Jak ki tann kabann pou li
kenbe toutrél yo. Sa ki fé ou pa aprann tann kabann tou 7 »

Antoni cheche yon moso banbou. Li fann li pou li fé plizye klis. Ak kek
branch fil sak, li mare klis yo pou li fabrike yon kabann. Antoni tann
kabann nan anba yon pye mango. Li chita sou rasin mango a pou li veye
le toutrel yo ap vin manje pitimi li te simen anba kabann nan. Li pase
tout jounen an ap veye. Men chak fwa toutrel yo vini pou yo antre, yo
we Antoni, yo vole. Le Antoni we soléy ap kouche, li pran chimen lakay li.
L ap reflechi...

Sou wout la, yon bel krapo voltije devan li. Antoni sezi we gwoseé krapo a.
Li renmen gwose je krapo a. Li ranmase | ak de men. Li fémen krapo a nan
men li pou li pa sove.

Lé Antoni rive lakay li, tout moun kouri pou krapo a. Men Antoni fouye
yon bél twou, li plen li ak dlo epi li mete krapo a ladan li.

M ap chéche enfomasyon nan téks la

. Kiles ki te kenbe pe toutrel la ?

. Ki sa papa Antoni te di | fe ?

. Pa ki mwayen Antoni vle pran toutrel yo ?

. Ki bet Antoni pran finalman ?

1
2
3
4. Kile li deside tounen lakay li ?
5
6

. Ki sa Antoni fe ak krapo a ?

Leson 119. Dwa timoun yo

Antoni ak krapo a, leson 118 la

?,:? Mwen se yon beét.
Mwen fet nan dlo.
Le mwen vin gwo,
Mwen al viv sou te.
Mwen gen kat pat.
Bouch mwen laj.
Mwen gen de gwo boul je.

Mwen renmen sote.

%‘%Mapli

krapo voltije sezi gwose ranmase sove

M ap aprann sans mo ki nan teks la

Klis : moso bwa palmis oswa banbou yo itilize pou fé kay ak lot obje.

Reflechi : fé tét ou travay.

%2/ M ap reflechi sou teks la
X

Pou ki sa papa Antoni te di | fe menm jan ak Ti Jak ?
Dapre ou ki sa ki t ap pase nan tet Antoni lé | t ap tounen an ?

Kiles nou panse Antoni pi renmen, krapo oswa toutrél ? Pou ki sa ?

PwoN e

Si w te nan plas Antoni, éske w t ap renmen tounen sot lachas san toutrel ?

Pou ki sa ?

5. Ki jan ou t ap fini istwa a si yo ta di w fini | yon [0t jan ?

ap
ﬁiﬁ M ap li ak bon ton

Men tout moun pa gen dwa !
Non, tout moun gen dwa.
Men tou, chak moun gen responsablite pa yo.

Responsablite chak moun se devwa I.

Mwen dwe konnen

+ Yon konpleman sikonstansyél koz se yon mo oswa yon gwoup mo ki fé konnen ki
pou ki sa yon aksyon fet.

*  Pou nou jwenn konpleman sikonstansyel koz la nan yon fraz, nou dwe poze

kesyon « ki sa ki lakoz ? » devan gwoup sije a. Kesyon an dwe fini nan véb la.

Leson 120. Dwa timoun yo

rXLy Mwen se yon lekol.
e Mwen pa yon lekol segonde.
Mwen pa yon lekol prime non plis.
Mwen se yon lekol pou timoun piti.
Mwen aprann yo chante, jwe ak li.
Le timoun yo anndan mwen yo kontan.

Mwen se

%}%Mapli

fanmi ankadre lekol enstwi jwe respekte

M ap aprann sans mo ki nan téks la nan téks la

Edikasyon : aksyon kote granmoun ap fome epi enstwi timoun.

Ankadre : sipote, ede yon moun nan sa | ap fé.

Mwen dwe kovmeh'

+ Konpleman sikonstansyel lye a endike ki kote yon aksyon fet.
+ Konpleman sikonstansyel tan an endike kilé yon aksyon fet.
+ Konpleman sikonstansyel manyé a endike ki jan yon aksyon féet.

+ Konpleman sikonstansyel koz la endike pou ki sa yon aksyon fét.

Dwa pa m

Yon fanmi pou ankadre m, se dwa pa m.
Bon lekol pou enstwi m, se dwa pa m ;
Lasante agogo, se dwa pa m ;
Jwet pou m jwe, se dwa pa m ;

Pa maltrete m,

Pa meprize m,

Banm tout lanmou m,

Respekte dwa m.

§ *: I; =~
€l

Site twa dwa timoun genyen dapre teks la.

M ap reflechi sou teks la

. Ki sa yo pa dwe fe timoun ?
Eske sa dwe fét pou yo maltrete timoun ? Pou ki sa ?

Kilés ki dwe fe respekte dwa timoun nan yon peyi ?

v A e

Si w t ap defann dwa tout timoun ki saw t ap di ?

Leson 121. Chak moun gen entelijans pa yo

Mwen ka fe
desen san moun entélijan nan
pwoblem. B sa yo konn fe.

Rita, mwen
pi entélijan T R ; Mwen pa t
Filli konn sa.

%Mapli

santinél kazwel boulin nouvel rena entelijan

M ap aprann sans mo ki nan teks la

Santinél : moun ki kanpe devan yon barye yon kay pou siveye antre kay la.

Nouvel : enfomasyon yo bay yon moun ki pa t okouran.

ﬁg& M ap li ak bon ton
Entelijans se pa etidye pa ke.
Entelijans mande refleksyon.
Entelijans se konpreyansyon.

Entelijans se tout sa ou ka fe san mize.

kazwel :
Ki kagou,
ki fatige.

anbetman :
Nuizib,
degoutan.

Konpe Kok ak mesye Rena

Yon jou, yon vye kok tou kazwel te

deside fe santinel sou yon branch bwa g
nan yon foré. Yon rena k ap pase, byen 4%
grangou, deside fe lapé ave I. Lidi | :
« Desann tousuit pou m bo w. Mwen
pral 1ot kote pa fé m tann. »

Konpe kok ki entelijan konprann sa o
rena a vle fe. Li tonbe chante kokoriko. %hl' Al
Li pran tan | pou | reponn li konsa : - b
« Zanmi mwen, sa a se yon bon
nouvel ! Li pi bel toujou paske se ou
menm menm ki vin di m sa. FO m di w tou mwen fenk we de ti lapen k ap
vini la tout boulin. Mwen séten se nouvél la y ap fé gaye. Bon kite m
desann vin jwenn ou. »

Konpé kok mete yon pye sou branch bwa ki pi ba pou | desann. Rena li
menm, ki pa vle nouvel la pran | nan zon nan, pa menm rete tann kok la
desann. Lidi | :

« M pa ka rete, m ale. N a fete sa yon Iot fwa. »

Nan vire, pye Rena glise, li manke tonbe. Konpeé kok tonbe ri Rena nan

ke I. Li kontan we jan | te pé. Tout anbetman gen remed yo. Pa janm kwe
nou pi entelijan pase lot. Chak moun itilize entelijans yo nan fason pa yo.

ﬂ_l M ap cheche enfomasyon nan téks la

1. Site non pésonaj ki nan teks la.

. Ki kote yo te ye ?

. Ki nouvel Kok la te aprann li ?

2
3. Ki sa Rena te di Kok la ?
4
5

. Pou ki sa Rena pa ret tann Kok la desann ?

Mweh dwe kohneh'

+  Yon téks naratif se yon teks kote yo rakonte yon seri evénman.

+  Yon téks naratif toujou genyen yon naraté.

+ Se narate a ki rakonte tout sa ki pase nan istwa a.

- Pafwa naraté a se yon pésonaj nan istwa a, pafwa li pa yon pésonaj nan istwa a.

Leson 122. Chak moun gen entelijans pa yo

Konpé Kok ak mesye Rena, leson 121 an

Mwen se yon bét volay.
m Mwen gen zepon long.
Mwen gen yon krép wouj sou tet.
Mwen chante chak maten.
Le mwen chante
Tout moun konnen li jou.

Mwen se
i’% M ap li
lapen anbetman glise desann tonbe gaye

Eﬂl M ap aprann sans mo ki nan teks la

Rena : bét sovaj ki soti nan menm ras ak chen, li gen bouch pwenti, zorey kanpe epi

ke li chaje ak plim.

Entelijans : kapasite yon moun genyen pou | konprann ak reflechi byen.

>0y

M ap reflechi sou teks la

Kiles nan pesonaj yo ou pi renmen ? Pou ki sa ?
Ki sa k fé kok la pa kwe Rena ?
Pou ki sa Kok la pale de ti lapen yo ?

Dapre ou pou ki sa Rena pa rete tann Kok la desann ?

N

Eske nou panse Kok la entelijan ? Pou ki sa ?

QT‘#‘ M ap li ak bon ton

Kile you moun entelijan 7 Eske se lé li konn tronpe moun ? Non, yon moun entelijan

se le li reflechi byen ak aji byen.

Mweh dwe konheh'

Yon pwonon pésonél se yon mo ki ka ranplase yon non oubyen yon gwoup non.

Nan lang kreyol, pwonon pesonél yo se : mwen, ou, li, nou, yo.

Leson 123. Chak moun gen entelijans pa yo

Eské ou
konnen kilés
ki Silvio
Cator?

| > O!O!Non.
1| Silvio Cator
8 se yon
gwo atlet
— ayisyen ki konnen
Se pa pitit te fe vale | Toussaint,
bos Cator H peyinou. Se |—q Catherine
e 3 2 ? P
f \ a’ | sak fe gen Flon. Mwen
{ \ f‘ T yon estad ki \ pa t konnen
J i ] pote non |. Silvio Cator.
! \
Sp
& Map li
atlet meday tenis boks espo kous

El M ap aprann sans mo ki nan téks la
Atlét : moun ki pratike yon espo epi ki abitye patisipe nan konpetisyon.

Meday : moso metal ki gen fom won yo prepare pou mete nan kou yon atlet apré li

fin genyen nan yon konpetisyon.

‘T‘ﬁ M ap li ak bon ton

Mwen entiljan, ou entelijan

Nou tout entelijan.

Chak moun ka entelijan nan yon domen.

Mwen pa ka entelijan nan tout domen.

Mwen dwe konnen'

*  Yon biyografi se yon teks ki rakonte istwa lavi yon moun. Li rakonte sa moun nan

fé pandan | ap viv.

« Nan yon biyografi, oté a pale de karakté moun nan, de tanperaman moun nan ak

eksperyans moun nan fé nan lavi li.

+ Lé se moun nan ki rakonte pwop lavi pa li, yo rele téks la otobiyografi.

S0 :

Diferan fom
mouvman yon
atlet ka fe le |
ap vole.

Je Olenmpik :
Gwo konpetisyon
ki reyini tout
kalite espo.

Yon atlét modél

Pi gwo estad foutbol
nan Potoprens rele
Estad Sylvio Cator. Men,
anpil moun pa konnen
kiles Silvyo Cator te ye.
Silvyo Kato se pi gwo
atlet nan listwa peyi
nou jouk kounye a. Li fet
nan vil Kavayon jou ki te
9 septanm 1900.

Misye te pase kek lane
nan peyi Jamayik kote
papa li, ki te yon jeneral, te oblije pran legzil. Se sou zile Jamayik Sylvio
Cator komanse pran gou nan espo. Li te jwe foutbol, tenis, ak fe boks.
Men se plis nan kous ak nan so anwote li te pi fo. Sylvio patisipe twa fwa
nan Je Olenmpik pou peyi Dayiti nan lane 1924, 1928 ak 1932 toujou nan
kategori so anwoté. Nan lane 1928, li te fini an dezyém pozisyon, kidonk i
te resevwa meday ajan.

Men, pi bel viktwa Sylvio Cator janm ranpote se jou kite 9 septanm 1928,
nan vil Pari, kapital peyi Lafrans, kote li te bat reko dimonn nan so anwote.
Li te fe yon so ki mezire 7 mét 9. Se pa ti kontan pép Ayisyen te kontan.
Moun Potoprens te fé gwo fet pou resevwa li lé li tounen. Epi yo te kotize
pou fe li kado yon machin. Sylvio Cator mouri nan Potoprens jou ki te 21
jiye 1952.

o U1 ~h W N P

M ap chéche enfomasyon nan téks la

Kiles Sylvio Cator te ye ?

Ki kote | te fét ?

Ki espo li te fé Jamayik ?

Kileé ak ki kote li te resevwa meday ajan an ?
Ki reko dimonn li te bat ?

Pou ki sa moun Potoprens te ba li kado ?

Leson 124. Chak moun gen entelijans pa yo

Yon atlét modél, leson 123 a

’,;’?i. Mwen se yon gwo espas.
Mwen gen anpil plas pou moun chita.
Mwen gen gwo limye ki klere leswa.
Mwen se kote ki ka resevwa
Gwo match foutbol.

Mwen se

%}%Mapli

ranpote kotize olenmpik kapital viktwa reko

M ap aprann sans mo ki nan teks la

Ranpote : genyen yon konpetisyon oswa yon konkou.

Kotize : mete kob ansanm pou ka reyalize yon aktivite.

M ap reflechi sou téks la

Ki pi gwo atlét nou genyen jis jounen jodi a an n Ayiti ?
Pou ki sa li pa t komanse fe espo an n Ayiti ?
Eske pép ayisyen te gen rezon pou yo kontan ?

Ki espo ou pratike ? Pou ki sa ?

1.
2.
3.
4.
5.

Eske w dakd pou estad la gen non Sylvio Cator ? Pou ki rezon ?

ﬁ;ﬁf M ap li ak bon ton

Nan domen espo gen dives kalite disiplin. Ki disiplin sa yo ? Pami disiplin sa yo nou ka

konte : siklis, natasyon, karate, boks, ... Espo se yon bel amizman.

Mweh dwe kohher\'

Nan lang kreyol, pwonon pésonél yo se : mwen, ou, li, nou, yo.

Le pwonon pésonél la plase anvan véb la, li jwe wol sijé nan fraz la.

Leson 125. Chak moun gen entelijans pa yo

Mwen se yon plant.

- Mwen donnen nan maregaj.
Le mwen pare, yo keyi m.
Ansuit yo seche m.

Le mwen sech, yo pile m
Oswa yo moulen m.
Yo manje m plizyé fason :

Ak sos pwa, ak legim, kole...

Mwen se
. .
NE Map li
ri barik diri barik galri kouri

M ap aprann sans mo ki nan téks la

Pari : jwet kote plizyé moun mize lajan yo pou yo ka genyen.
Barik : gwo veso ki fet an bwa ki sévi pou konseve rekot jaden tankou mayi, diri,

pitimi...

Mwen dwe konnen

Yon pwonon pésonél sijé toujou plase devan yon véb.

Yon pwonon pésonel konpleman toujou plase déye yon veb

Bouki jete diri

Yon jou nan tout lari
Bouki ak ti Mari
T ap plede kouri.
Ti Malis tonbe ri
Li di ann fe pari.
Te gen yon gwo barik
Chaje avek diri
Anba yon galri
Bouki jete diri.

Tout moun te pran kouri.

§ ';,! 7‘ = 9
)

A

M ap reflechi sou teks la
De kiles yo pale ?

. Ki sa Bouki ak Ti Mari t ap fe ?

. Ki sa Ti malis pwopoze yo ?

Pou ki sa moun yo te pran kouri ?

ua b W N

. Eske sa k rive a komik ? Pou ki sa ?

Leson 126. Envansyon pou kominike ak deplase

Rita ! Mwen fé
yon telefon ak
mamit.

Aaaaaa !
Se selile
ki alamod
kounye a.

ﬁpa vwa w

parét kle!
Lontan te gen [PA/SSa=
\ bal jwet wil G

%Mapli

entenet kominike lemonn imel mesaj telefon

E| M ap aprann sans mo ki nan téks la

Kominike : enfomasyon enpotan yon responsab fé pase nan laprés pou mete tout
moun okouran.
Enténét : mwayen kominikasyon kote plizye odinaté konekte youn ak 1ot pou pemet

enfomasyon yo sikile.

ﬁgﬁ M ap li ak bon ton

Avyon vole anle tankou zwazo.
Tren mache ate tankou koulev.
Soumaren kouri anba lanmé tankou pwason.

Trakté laboure té tankou foumi.

imel :

Let yon moun
voye bay yon
10t moun sou
enténet.

lapos :
Enstitisyon ki
la pou resevwa
ak distribiye
let ak lot
komisyon.

Kominikasyon nan peyi d Ayiti

Lot jou, mwen t ap gade yon
albom ki gen foto manman m le li
te jen ti fi.

« Oo sa k nan zorey ou ki gwo
konsa manman 7 »

« Elsi pitit mwen, se yon telefon
ki konsa a ! »

Mwen byen sezi wé mod aparey
sa a li te gen nan zorey li ak yon

gwo fil ki pandye.
Le li wé jan mwen sezi, manman m pwofite eksplike m nan tan lontan ki sa
moun te itilize pou yo kominike. Kite m esplike w pitit mwen. Lemonn chanje
kounye a. Nan tan lontan pa t gen zafe selile. Menm jan tou pa t genyen
enténet ak imél pou voye mesaj ak foto la pou la, bay moun ki byen lwen.
Mwen reponn i :

« O ! m pa ta renmen viv nan epok sa ! »

Manman m souri epi | di m tou :

« Nan epok mwen menm ak papa w te renmen, papa w t ap etidye Nouyok.
Se yon fwa pa mwa selman nou te konn pale nan telefon. »

Mwen sezi :

«Kisa? Touttansaa? »

Li souke tet li epi li di :

« Wi se te konsa paske se te byen ché moun te peye pou pale avek lot bo
dlo. Se plis let nou te konn ekri pou youn voye bay lot pa lapds. »

Mwen reflechi epi m poze | kesyon sa a :

« E si te gen yon nouvel prese prese 7 »

Li gade m ak fyete epi | di :

« Pitit mwen, si te genyen yon nouvel ijan pou te voye rapid, yo te konn sevi
ak yon sistém ki rele telegraf. Pafwa, moun te konn voye anons nan radyo
tou. »

Antouka, mwen te byen kontan fé ti koze sa a avék manman m. Mwen
aprann anpil bagay mwen pa t konnen.

M ap cheche enfomasyon nan teéks la

Kiles k ap fé konvésasyon an ?
Sou ki sa yo t ap pale ?
Ki jan telefon lontan yo te ye ?

Ki sa ki genyen kounye a ki pemét moun kominike pi fasil pi vit ?

voswoN e

Ki jan moun lontan yo te konn kominike le gen ijans ?

Mwen dwe konnen'

* Nou pale de kontraksyon Ié yon mo pédi youn oubyen plizye nan son li yo.

+ Lé nou itilize kontraksyon nan yon mo, nou li mo a pi vit.

Leson 127. Envansyon pou kominike ak deplase

Kominikasyon nan peyi d Ayiti, leson 126 la

Mwen pa yon liv.
. Men mwen sanble ak yon liv.
Mwen gen paj tankou liv.
Paj mwen yo fét an plastik.
Mwen gen tout gwose : gwo, piti.
Yo itilize m pou pou konseve bel foto.

Mwen se

%}%Mapli

selile albom foto telegraf anons radyo

Eﬂ M ap aprann sans mo ki nan teks la

Telegraf : mwayen kominikasyon ki te pémét moun nan tan lontan voye mesaj ekri

soti nan yon distans rive nan yon lot.

Anons : enfomasyon yo bay sou yon aktivite, yon pwogram oswa yon evenman ki

pral rive.
T M ap reflechi sou téks la

1. Ki diferans ki genyen ant telefon kounye a ak telefon lontan yo ?
2. Eske w panse li te bon pou yo itilize [&t ? Pou ki sa ?

3. Pou ki sa manman Elsi te gade | ak fyete le | te poze kesyon an ?
4

. Si wtap vivnan tan manman Elsi, eske w t ap ekri lét ? Pou ki sa ?

ﬁ%ﬁ‘ M ap li ak bon ton

Lontan telegraf te alamod. Ki sa ki alamod kounye a 7 Jodi a, se telefon selilé ak

entenet moun itilize pou kominike.

Mwen dwe konnen'

+  Yon téks enfomatif se yon téks ki bay enfomasyon klé sou yon sije.

- Enfomasyon yo se tout sa yo aprann oswa raple yon moun sou yon sije.

Leson 128. Envansyon pou kominike ak deplase

& A\ M/~ Sisete
' Rita, eske 2 \A 49 4% kounye a, I.|
- . I\ tapkavini
nan avyon.

Christophe ———{ la! Nan tan
Colomb te Christophe
debqlge an . i\ Colombpat
n Ayiti nan : L, | gen avyon.

-/ Gen anpil
—{ mwayen moun
ka itilize pou

deplase.

istwa peyi bato vwayaje avyon deplase

M ap aprann sans mo ki nan teks la

Bato : mwayen transpo moun itilize pou vwayaje sou lanme.

Zile : té ki antoure ak dlo.

ﬁ;ﬁ M ap li ak bon ton
Ey ! Taksi pa pase la, pase isi.
Chofé kondi taksi a ak mezi.

Ey ! Gwo kamyon

Fe anpil atansyon

Mwen dwe kormen'

+ Teks enfomatif la prezante aksyon oswa fenomem ki pase nan reyalite a.

+ Nenpot moun ka verifye enfomasyon li jwenn nan yon teks enfomatif.

kas :

Yon chapo solid
ki fet an plastik
ki sévi pou tét
yon moun.

sobwe :
Chemen an fe
ki sévi pou tren
sikile anba té.

Mwayen pou vwayaje

Nan liv istwa d Ayiti, nou

nnnnnn

aprann kijan Christophe
Colomb te rive nan peyi
nou sou bato soti nan peyi
Lespay, apré li te fé plizye
mwa sou dlo. Nan tan sila
a, se seélman sou bato
moun te konn vwayaje
Iwen, moun te konn ale

nan peyi lot bo dlo.

Alekile, moun pran avyon byen fasil, epi byen rapid ou rive nan peyi ki
byen Iwen. Men, depi ou p ap janbe dlo, ou ka deplase nan machin. Lakay
nou, moun vwayadje anpil nan bis ak kamyon ki fé wout pwovens. Yo pran
batiman le yo prale sou zile tankou, zile Lagonav ki nan depatman Lwes,
zile Latoti ki nan Nodwes oswa zile Ilavach ki nan depatman Sid.

Ou ka deplase tou sou bekan oswa sou moto pou distans ki pa two long.
Moun ki sou moto oswa sou bekan dwe toujou mete kas pou pwoteje tét yo.
Menm jan moun ki nan machin dwe toujou tache senti sekirite yo.

Nan peyi etranje, moun pran tren tou pou deplase. Wout kote tren yo

sikile rele ray. Gen tren ki pase anba te yo rele metwo. Ozetazini yo rele yo
sobwe. Anpil moun monte yo chak jou pou ale nan travay. Lontan sa, te gen
tren nan peyi nou, nan lane 1930 konsa. Ou te ka pran tren soti Potoprens
ale Gonayiv oswa Okap. Pami tout mwayen moun itilize pou deplase se bato
ki pi ansyen.

M ap chéche enfomasyon nan téks la

u h W N P

Ki kote Christophe Colomb te soti ?

Ki jan moun te konn vwayaje nan epok sa a ?
Pou ki sa moun itilize moto ak bisiklet ?

Ki jan yo rele wout kote tren yo sikile ?

Ki mwayen transpo yo itilize nan peyi etranje nou pa genyen an n Ayiti kounye a ?

Leson 129. Envansyon pou kominike ak deplase

Mwayen pou vwayaje, leson 128 la

rXLY Mwen pa yon bis.

- Mwen long anpil.
Mwen pote anpil moun.
Mwen kouri vit.
Mwen pa gen kawoutchou,
Mwen mache sou ray.

Mwen se

%%Mapli

machin kamyon batiman bekan moto tren

M ap aprann sans mo ki nan téks la

Ray : wout ki fét ak fé ki sevi pou tren woule.

Tren : veyikil long ki gen plizyé kabin ki kole youn ak lot epi ki kouri sou ray.

Egg:‘é' }»

>

M ap reflechi sou téks la

1. Site tout fason moun ka deplase soti nan yon peyi al nan lot.

2. Sa w pi renmen ant vwayadje nan avyon oswa nan bato ? Pou ki sa ?
3. Ki mwayen transpo nou itilize plis nan peyi nou pou nou deplase ?
4

. Eske w ta renmen al vizite yon 15t peyi ? Bay rezon yo.

ﬁ?’;& M ap li ak bon ton

O ! Gade gwose yon bato sou waf la ! Li pote anpil machandiz. Anpil kamyon vin chache

machandiz yo.

Mwen dwe konheh'

Nou pale de kontraksyon Ié yon mo pédi youn oubyen plizyé nan son li yo.

Leé nou itilize kontraksyon nan yon mo, nou li mo a pi vit.

Leson 130. Envansyon pou kominike ak deplase

2.2 Mwen se yon aparey.
W Mwen fét an plastik.
Mwen gen plizye bouton pou m fonksyone.
Mwen gen yon opalée ak yon mikro.
Yo mete m nan zorey pou yo sevi ave m.
Yo itilize pou pale ak yon moun ki pa pre.

Le m resevwa yon apel mwen sonnen.

Mwen se
;ﬂ% M ap li
distans telefon bwat fil potab mesaj

E_ﬂ' M ap aprann sans mo ki nan teks la

Distans : espas ki separe yon kote ak yon lot.

Telefon : aparey ki pémét moun pale menmsi yo lwen youn ak lot.

Mwen dwe kovmeh'

Nou pale de kontraksyon se le yon mo pedi youn oubyen plizye nan son li yo.

/1/ se kontraksyon mo li.
/m/ se kontraksyon mo mwen
/n/ se kontraksyon mo nou

/W/ se kontraksyon mo ou

Viv telefon

Dreng...dreng

Tout son posib
Koup, koup, koup
Okipe ? Tann toujou.
Ala ti bwat enpotan,
Poutan.

Soti nan bwat ak fil
Pou tounen potab,
Pa gen distans anko ant moun.
Tout moun pre
Ak ti moso pawol
Ti mesaj tanzantan
Tout barye vin kraze.

Viv telefon !

A2 M ap reflechi sou téks la

N

1. De ki sa teks la pale ?

2. Ki jan sa te ye nan komansman | ?

3. Ki itilite | 7

4. Eske w panse li enpdtan pou yon moun gen telefon ? Pou ki sa ?
5

. Dapreé ou ki jan moun ta dwe itilize telefon ?




Leson 131. Jesyon ris ak dezas

Wi, ou dwe pran
anpil prekosyon le
. te a ap tranble.

Ki sa ki ' 47 Se tranblemandts
Goudougoudou s yo rele konsa akoz
7 i bri | f& a.

ﬁ%Mapli

tranblemandte souke akoupi bese panike alabri

Eﬂ M ap aprann sans mo ki nan teks la

Tranblemandte : fenomeén natirél kote té a tranble ak fos.

Akoupi : chita sou talon pye w yo.

ﬁ:‘ﬁ M ap li ak bon ton

Siklon fe pyebwa rache.
Inondasyon fé dlo monte.

Tranblemandte fé té a tranble.

Eboulman té fé te a glise tonbe.

Volkan fé te a fann epi li feé lav koule.

63



dire :
Pran tan.

syek :
Peryod ki dire
san lane.

Goudougoudou

Pandan Wonal chita nan klas la, li wé Maks, kamarad li, ki sote. Epi li di :
« Woy ! Apa tablo a ap souke ! »

Nan menm moman an, Wonal santi té a fé « goudougoudou », li santi tet li
yon jan dwol. Met klas la di byen fo :

« Se yon tranblemandte. Pinga nou panike. Mete nou alabri ! »

Wonal di :

« Ki kote n ap alabri ? Ki sa poun fe 7 »

Mét la reponn :

« Ou mét akoupi anba tab la ! Konsa anyen p ap tonbe sou tét ou ! »
Wonal bese, li akoupi anba tab la. Ak yon vwa k ap tranble, li di zanmi li
konsa :

« Maks fé menm jan avé m ! Rete anba tab la ! »

Mét la li menm al kanpe nan mitan pot la. L ap siveye ak ke kal tout sa k ap
fet. Byen poze, li di timoun yo :

« Pa panike ! Tranblemandté pa dire anpil tan. Depi ou alabri, ou dwe tann
li fin pase anvan ou deplase. »

Sa te dire kek segonn, ou ta di se yon syék telman timoun yo te pe.

M ap chéche enfomasyon nan téks la

ua ~r W N -

Ki kote Wonal ak Maks te ye ?

Ki sa k te pase ki fe pwofesé a te di se tranblemandte ?
Ki sa pwofese a te di timoun yo fe ?

Ki le elev yo gen dwa deplase ?

Pou ki sa pwofesé a di timoun yo pa panike ?

Mwen dwe kohheh'

+ Nan yon fraz, aksyon ki eksprime a ka fét ak divées moman. Chak moman yo se

yon tan nan fraz la.

+ Gen tan prezan, tan pase ak tan fiti.

* Yon maké tan se yon mo ki pémét nou idantifye nan ki tan fraz la ye.

+ Tan prezan an montre yon aksyon fét nan menm moman y ap pale sou li a. Make

tan prezan an se ap.

Leson 132. Jesyon ris ak dezas

Goudougoudou, leson 131 an

rEPY Mwen se yon fenomeén natirel.
- Mwen pa siklon.
Mwen pa volkan.
Mwen pase vit, mwen pa dire.
Le mwen pase mwen ka fe anpil dega.
Mwen fé te a tranble o, souke tout kay.

Mwen se

%}%Mapli

tranble kanpe siveye deplase dire

M ap aprann sans mo ki nan téks la

Panike : kite laperéz anvayi w.

Alabri : ki an sekirite, ki byen pwoteje.

,':!“.. )‘y

X

M ap reflechi sou teks la

Sa k fe Wonal te santi | dwol ?
. Dapre ou pou ki sa Wonal pa t konn sa pou | f& ?
Eske li bon |& timoun yo mete yo alabri a ? Pou ki sa ?

Eske mét la gen rezon pa panike ? Bay yon rezon.

v & N

Ki sa w t ap fe si ta gen yon tranblemante ?

ﬁfiﬁ M ap li ak bon ton

Mezanmi gad jan van vante ! Sanble se yon siklon ? Si se yon siklon m ap rantre

lakay mwen rapid.

Mwen dwe konnen'

*  Yon maké tan se yon mo ki pemét nou idantifye nan ki tan fraz la ye.

+ Tan pase a montre yon aksyon fet anvan moman y ap pale sou li a. Make tan

pase an se te.

Leson 133. Jesyon ris ak dezas

Apa gen yon
fason pou

nou konpote
nou lé te a ap
tranble.

E lé té a fin
tranble ?
Mwen ta
renmen

konnen pou

Pwofesé a te |
esplike sa.

Silans anvayi ralanti dezod goudougoudou souke

E' M ap aprann sans mo ki nan teks la
Anvayi : gaye nan yon espas.

Replik : sekous ki fét tanzantan apré yon tranblemandte fin pase.

i?ﬁiif M ap li ak bon ton

M ap pran prekosyon |lé gen inondasyon.
Mwen p ap kouri janbe dlo.
M ap pwoteje tout pyés enpotan m yo.

M ap koute radyo pou m ka jwenn bon enfomasyon.

Mweh dwe kom\eh'

*  Yon makeé tan se yon mo ki pémeét nou idantifye nan ki tan fraz la ye.

- Tan fiti a montre yon aksyon pral fét apré moman y ap pale sou li a. Make tan
fiti a se pral.

souke :
Tranble, bouje
ak fos.

kloti :

Mi oswa oswa
ranje pyebwa ki
antoure yon te,
yon jaden.

Apré goudougoudou

Yon silans anvayi klas la
sanzatann. Bri « goudougoudou »

.« .o \ I on i e £ L
ralanti jis yo pa tande | anko. """’"‘:Z”””h'
Tranblemandté gen & fin pase | g L

Met la di elev yo :

« Nou met mache pran pot la pou
nou soti. Pa fé dezod. Men fé sa
vit. »

Pandan Wonal ap mache li santi te

a fé « goudougoudou » epi li di :

« Woy ! Men té a ap souke anko. »
Met la di :

« Se yon replik. Pa panike. Li p ap dire, men li gentan fini. »

Maks menm mande :

« Ki kote pou n ale kounye a 7 »

Met la di « yon kote anyen pa sou tét nou. Nan lakou a, sou teren an.

Pa rete pre mi kay ak kloti. »

Le yo rive nan lakou a, Maks mande :

« Eske tout moun anfom 7 »

Wonal di : « Fok nou verifye sa ! »

Met la reponn :

« Se vre ! Le nou fin mete tét nou an sekirite, fok nou cheche konnen si ot
moun anfom. Yo ka bezwen éd nou. »

Se konsa yo mache gade nan tout lakou si gen pwoblém. Erezman pésonn
pa t gen anyen ! Tout moun te konpote yo byen. Yo te suiv tout konsey sou
fason pou w konpote w & gen tranblemandte.

M ap cheche enfomasyon nan teéks la

1. Ki lé met la fé timoun yo soti sou lakou a ?

. Ki jan yo rele moman te a rekdomanse tranble a ?

. Ki kote mét la ak elév yo verifye apré sa ?

2
3. Ki kote klas la te ale apré premye tranblemandte a ?
4
5

. Pou ki sa tout moun te konpote yo byen ?

Leson 134. Jesyon ris ak dezas

Apré goudougoudou, leson 133 a

rX¥] Mwen se yon enstitisyon leta.

?

Mwen enpotan anpil nan yon peyi.

Depi ou we gwo kamyon wouj yo

K ap kouri nan lari ak siren se mwen.
Depi gen dife yon kote se mwen yo rele.
Travay mwen se etenn dife

Ak sove lavi moun ki an danje.

Mwen se
N M ap li
Mi kay kloti sekirite verifye konpote

Eﬂ M ap aprann sans mo ki nan téks la

Sekirite : sitiyasyon yon moun ki pa santi li an danje.

Konpote : aji yon fason oubyen yon lot.

\j M ap reflechi sou téks la

Pou ki sa yo rele tranblemandte « goudougoudou » ?

Eske w panse tranblemandté se yon danje ? Pou ki sa ?

1.
2.
3.
4.

Ki konsey ou ta bay ti zanmi w yo leé gen tranblemandte ?

Pou ki sa moun dwe pran prekosyon apré « goudougoudou » ?

QT‘#‘ M ap li ak bon ton

O, men té a ap tranble ! Sanble se yon tranblemandté ? Non se pa yon

tanblemandte, se yon baskil k ap vide woch ki fe sa.

Mwen dwe konnen'

+ Tan prezan an montre yon aksyon ap fét nan moman n ap pale a.

* Tan pase a montre yon aksyon fin fet.

+ Tan fiti a montre aksyon an poko fét.

Leson 135. Jesyon ris ak dezas

?:? Mwen se yon machin.
o Men mwen pa menm jan ak tout machin.
Mwen pa fe menm travay ak tout machin.
Mwen se yon machin espesyal.
Mwen gen siren ak yon kwa wouj
Oswa vet sou mwen.
Yo sevi avé m pou menmen moun malad
Ak moun ki blese lopital.

Mwen se

%}%Mapli

biwo kabann kraze kalite late sove

Eﬂ M ap aprann sans mo ki nan téks la

Kalite : fason yon objeé ye.

Laperéz : move sansasyon yon moun genyen lé li an danje oswa lé li santi li an

danje.

Mwen dwe konnen'

*  Yon pwezi se yon téks ki ekri an ve.
* Yon ve se yon gwoup mo ki sou menm liy nan pwezi a.

+ Chak vé dwe ekri sou yon liy pou kont li.

Goudougoudou

Goudou...woy !
Goudou...goudou, goudougoudou !
Mezanmi ! Tranblemandte.
Anba tab, anba biwo, anba kabann,
Youn ap ede lot,

N ap mete nou alabri.
Blogodow, blogodop, bow
Tout kalite bri,

Kay kraze, byen late pedi
Depi nou gen lavi.

De ou twa segonn ap pase, | ap kanpe.
Anpil laperez, anpil plenn nan ke
Men n ap sove

Pou n vanse nan tét ansanm.

M ap reflechi sou teks la

Ki kote w ka mete w alabri ?
Ki sa bri sa yo reprezante dapre ou menm ?
Ki santiman moun genyen nan moman sa a ?

Ki sa n dwe fé pou tranblemante ?

1.
2.
3.
4.
5.

Dapre ou éske n ka anpeche tranblemante fét ? Pou ki sa ?




Leson 136. Andikape yo gen dwa yo

Yon elév

andikape We ! Mwen

kontan, w
ap aprann
respekte
kapasite moun
andikape.

: ki fe gol
Saou Y la pou lot
genyen é :
ou move
konsa ?

Se vre, a pati
jodi a m ap
gade moun

andikape
menm jan
ak tout lot

g Mapli

chans lekol lakay matant ekri

matematik

EI M ap aprann sans mo ki nan téks la

Chans : posiblite yon moun genyen pou li fé yon aktivite.

Manke : pa genyen yon bagay.

Q?‘;; M ap li ak bon ton

Menm si mwen pa ka mache.
Sa pa ka fé m ni tris ni fache.
Antouka mwen ka pale, mwen ka panse.

Mwen gen anpil kapasite epi mwen ka ede.

podyab :
Malerezman,
move chans.

gadyen :

Jwe ki kanpe
anba kan pou
anpeche boul
la gol.

Let katyana pou kondisip klas li yo

Let pou elév 5e Ane
Senmak, samdi 29 septanm 2014

Bonjou Ti Zanmi,

Sa fe twa semén depi mwen nan lekol la ansanm
avek nou. Jodi a, mwen deside ekri nou pou
mande nou ban m yon chans pou mwen menm jan
avek nou.

Mwen te byen kontan vin lekol paske se toujou
lakay mwen te rete. Se matant mwen ki te aprann

mwen li, ekri, fé matematik. Le yo te di m mwen ee—
pral lekol, mwen te kontan paske mwen t ap menm jan ak tout lot timoun.

Tanpri, pa gade m dwol ; pa di « podyab » le m fin pase ; pa kanpe jwét la
depi m paret. Se vre mwen pa ka kouri deske mwen manke yon pye. Men
mwen ka fe gadyen nan match boul la, mwen ka bat kod la I& n ap sote kod,
mwen ka chita fé jwet mab. Epi mwen konn chante tou. Nan katye lakay
mwen, mwen se gwo atis.

Menm jan nan klas la, met la pa mete m sou kote, mwen ta renmen pou
sou lakou a, nou pa mete m apa. Andedan ké m ak nan tet mwen, mwen pa
kanpe sou beki. Eske nou dakd pou mete m nan ekip la ?

Katyana Madelon
32, ri Nisaj Saje
Senmak

|ﬂ| M ap chéche enfomasyon nan téks la
1. Kiles ki ekri let la ? ki kote | ye ?

. Kiles ki resevwa let la ? Ki kote | ye ?

. Pou ki sa let sa a ekri ?

2
3
4. Ki sa Katyana pa ta renmen ot timoun yo fe ?
5

. Ki sa Katyana konn fé nan katye lakay li ?

Mwen dwe konnen'

+ Yon mo kontreé se yon mo ki gen yon sans opoze avék yon lot mo.

Egzanp: kontan/fache ; pov/ rich.

Leson 137. Andikape yo gen dwa yo

Lét Katyana pou kondisip klas li yo, leson 136 la

??i? Mwen se yon chez.
, Mwen pa yon chéz menm jan ak tout chez.

Mwen gen wou tankou wou bisiklet.

Mwen gen fren tankou bisklet.

Mwen ka woule.

Moun ki pa ka mache sevi avé m

Pou yo ka al kote yo vle.

Nan lopital, yo sévi ave m pou malad ka deplase.

Mwen se

%Mapli

atis beki boul kod mab jwet

E| M ap aprann sans mo ki nan téks la

Atis : moun ki gen talan pou kreye bel zév.

Beki : baton ki gen manch, andikape yo apiye sou li pou yo mache.

g
> }:

#-3/ M ap reflechi sou téks la

1. Ki jan Katyana vle yo konsidere | 7

2. Ki jan w konsidere timoun ki andikape yo ?

3. Eske w panse li bon pou yo al lekdl ansanm aveé w ?
4

. Siwt ap reponn Katyana saw tap dil?

ﬁ#ﬁ M ap li ak bon ton

Ki jwét ou konnen ? Mwen konnen plizye jwet. Site kek. Mwen konnen

kat, domino, damye, echeék....

: pingpong,

Mwen dwe konnen'

Yon mo sinonim se yon mo ki gen menm sans avék yon lot mo.

Egzanp : chache/ bouske.

Leson 138. Andikape yo gen dwa yo

Si se konsa yo ta sipoze
i . konstwi lekol ak biwo yo yon
Rita, andikape jan pou yo ka deplase pi fasil.

Men wi yo gen
yo gen dwa

dwa. Se poun
pale, jwe avek

Wi yo gen dwa pou yo
ale kote yo vle menm
jan ak tout moun.

g}%Mapli

trape maladi polyo pok fotéy woulan sikile

M ap aprann sans mo ki nan téks la

Polyo : maladi timoun piti ka trape nan yon manje ki gate epi ki ka lakoz li paralize.

Pok : l& yon pati nan ko yon moun paralize, li pa ka fé mouvman.

ﬁ;& M ap li ak bon ton
Menmsi mwen diferan.

Sa pa vle di mwen pa enpotan.
Mwen ka mache yon jan, viv yon jan.

Lavi a beél le chak moun fet, grandi yon jan.

Mwen dwe kormen'

+ Yon mo kontreé se yon mo ki gen yon sans opoze avék yon lot mo.

« Egzanp : sal/ pwop ; pov/ rich.

bibit :
Ponyét yon
moun.

potorik :

Gwo potray,

ki wo epi ki gen
gwo fizik.

Yon lét pou depite Petyonvil la

Madan Mari Gras Dotilan
Depite Petyonvil

Palman Ayisyen

Bisantne

Onorab depite,

Mwen rele Kolen Chal, mwen gen katoz
zan. Lé mwen te piti mwen te trape

maladi polyo, sa ki lakoz pye mwen yo
rete pok, mwen pa ka mache. Se sou yon fotey woulan mwen rive sikile.
Men mwen pa ka ale tout kote mwen ta vle, poutet fotéy la pa ka monte
eskalye.

Mwen ta renmen palman an vote lwa ki prevwa pou tout biwo piblik, tout
lekol, tout kote anpil moun ap pase, genyen yon ranp dekwa pou moun
andikape ki sou fotey woulan pa setoblije rete deyo.

Onorab depite, menm si mwen ta vle vin remét ou lét sa nan men, mwen p
ap rive monte mach eskalye andedan palman an.

Si pa gen Iwa ki pou fose moun yo mete ranp toupatou, se kom si yo vle
fé m konprann mwen dwe toujou mache ak yon nég gwo bibit, yon potorik
gason ki pou pote m monte, pote m desann, nan lekol, nan sinema, nan
legliz elatriye. Mwen konte sou ou Onorab depite, e mwen di ou mési
davans etan m ap koube byen ba pou salye ou.

Kolen Chal
19 bis, ri Lama
Petyonvil

ﬂ] M ap chéche enfomasyon nan teéks la

;vos W N e

Kileés Kolen Chal te ekri ?

Ki kote moun li ekri a ap travay ?
Ki sa k te pase Kolen le | te piti ?
Ki sa | ta renmen palman an fé ?

Pou ki sa | ta renmen yo mete ranp toupatou pou andikape yo ?

Leson 139. Andikape yo gen dwa yo

Yon lét pou depite Petyonvil la, leson 138 la

Mwen se yon gwo sal.
Mwen gen anpil chéz pou moun chita.
Mwen gen yon gwo ekran.
Mwen fonksyone lannuit kou lajounen.
Mwen se kote moun peye

Pou yo ka gade bel fim.

Mwen se
;ﬁ% M ap li
palman ranp depite piblik andikape eskalye

Eﬂ M ap aprann sans mo ki nan téks la

Palman : kote senate ak depite reyini pou yo travay, diskite, ekri ak vote lwa.

Ranp : pasaj an beton ki panche pou fasilite andikape yo sikile byen kote ki gen

eskalye.

@’} M ap reflechi sou téks la

-

1. Pou ki sa Kolen sikile ak fotey woulan ?
2. Eske palman an te panse ak andikape yo 1& yo t ap konstwi kay la ? Bay rezon an.

3. Dapre ou eske | ap bon pou palman vote lwa a ? Pou ki sa ?

ﬁ;ﬁ\‘ M ap li ak bon ton

Gade yon bel kay ! Mariz se palman ayisyen an. O, li gwo anpil ! Se la depite ak

senate reyini pou yo fe lwa ak vote tout lwa peyi a.

Mwen dwe konnen'

Yon mo sinonim se yon mo ki gen menm sans avek yon lot mo.

Egzanp : fache/ move

Leson 140. Andikape yo gen dwa yo

rXLY Mwen se yon zouti enpotan.
e Mwen fét an aliminyom oswa an bwa.
Mwen gen manch pou yo kenbe m.
Moun ki enfim nan yon pye
Oswa ki gen yon pye kase, itilize m
Pou yo ka mache al kote yo vle.
Yo apiye sou mwen pou yo ka mache.

Mwen se

%%Mapli

paspouki ankouraje kesyon reflechi souri

Viv

Eﬂ M ap aprann sans mo ki nan téks la

Bezwen : sa ki nesesé pou yon moun.

Paspouki : ki an fave yon moun oswa yon gwoup moun.

Mwen dwe konhen'

*  Yon mo sinonim se yon mo ki gen menm sans avek yon ot mo.

* Yon mo kontreé se yon mo ki gen yon sans opoze avék yon lot mo.

Souri ban mwen

Sa ap ankouraje m
Pale ave m, poze m kesyon
M ka relechi tou
Jwe avé m
Mwen bezwen sa tou
Menm jan ak nou
Mwen bezwen viv nomalman.
Se vre mwen andikape
Men lavi m pa fini pou sa.
Lavi a ka beél pou mwen tou.

Ann viv ansanm san paspouki.

M ap reflechi sou teks la

1. Drapé teks la ki sa yon andikape bezwen ?
2. Ki sa nou ka fe pou nou pemet andikape yo viv pi byen ?

3. Eske li bon pou nou annuiye andikape yo 7 Pou ki sa ?

Leson 141. Vakans pral rive

%Mapli

egzamen kane syans espesyalis

biyoloji

matematik

M ap aprann sans mo ki nan téks la

Repase : etidye yon leson anko pou ou ka sonje li.

Konpoze : fé egzamen.

biyoloji :
Syans ki etidye
lavi moun ak
bet.

chema :

Desen ki itilize
pou esplike yon
fomil, yon reg.

Egzamen final rive

Anita se moun Ansavo, nan
depatman Nip. Li vin lekol
Potoprens paske nan kapital la
gen plis posiblite pou jwenn plis
bon lekol. Anita abite kay matant
li, Altagras. Depi mwa jen rive,

| ap tann vakans, epi li komanse
santi lakay li ap rele I. Ato reve li
reve | ap benyen nan rivye Ansavo
ki tou pre lakay li.

Men anvan sa fét, gen egzamen.

Anita etidye anpil pou li pote
bel kané. Li konnen jan sa ap f&é manman | kontan le li byen travay. Se
matematik ak syans eksperimantal li plis renmen nan tout kou yo. Le li gran
li ta renmen vin yon gwo espesyalis nan biyoloji.

Le egzamen komanse, lekol la lage pi boné. Men Anita ak twa ti zanmi | rete
nan klas la pou yo repase ansanm. Yo rele Dominik vin travay avek yo, men
li di li pral gade match foutbol nan televizyon.

Demen y ap konpoze nan syans eksperimantal ak istwa d Ayiti. Anita fe yon
chema sou tablo a pou eksplike kamarad li yo kijan san sikile nan ko nou,
soti nan ke ale nan venn. Timoun yo di :

« Mesi pwofese Anita. Demen nanpwen pa fe dis sou dis pou syans
eksperimantal. »

ﬂ_l M ap chéche enfomasyon nan téks la

S

Nan ki zon Anita t ap viv anvan li te ale Potoprens ?
Ki rev Anita fe ?

Pou ki sa Anita pi renmen syans eksperimantal ?
Pou ki sa timoun yo di Anita mesi ?

Ki matyé ou pi renmen ? Pou ki sa ?

Si w te nan plas Anita ki sa w t ap fe ?

Leson 142. Vakans pral rive

rXELY Mwen se yon dokiman enpotan pou elév.
- Mwen pa liv, mwen pa kaye.

Men mwen gen liy tankou kaye.

Yo sevi avé m pou mete not ak mwayen.

Se mwen ki di si yon elév pase oswa li pa pase.

Mwen se
o
W Map li
vakans kaskad estasyon larivye benyen gwot

E| M ap aprann sans mo ki nan téks la

Konsole : ede yon moun diminye lapenn li.

Kaskad : dlo rivye ki soti anlé yon tét mon k ap tonbe ak fos.

sou biskét :

Ki gen ke kase.

wonn pot :
Pa deplase,
rete yon sel
kote.

Jou kané

Kané bay vennsenk jen. Devan Direksyon lekol la, gen anpil paran ki vin
peye pou pitit yo ka pran kane. Gen elev ki ké popoz, men genyen tou ki gen
ke yo sou biskét paske yo pa konnen si yo pase.

Anita fé mwayen 8,85. Se li ki dezyem nan klas la. Li byen kontan. Men
Dominik pa pase, li fé mwayen 4,38. L ap kriye. Anita avek kek lot timoun
ap konsole li. Dominik di li p ap gen vakans menm paske papa | pral fe

| pran leson pandan de mwa. Epi yo p ap kite | f& wonn pot.

Demen byen bone, Anita gentan nan estasyon. Magda, kouzin li ki gen
menm laj ave | prale Ansavo tou. Ou kwe se eksite ti medam yo eksite ! Sou
tout wout la y ap pale, kalkile kijan yo pral pran plezi yo. Yo gen pwogram
pou ale Otrou ak Ti Rivye ki pa lwen Ansavo. Anita di Magda yo pral benyen
larivye chak jou epi | ap mennen | vizite yon bél gwot ki rele Nan Rezév.

Yo pral nan kaskad Sodibaril, yo prale nan lanme...

M ap chéche enfomasyon nan teks la

I

Pou ki sa elev yo ké popoz oswa ke yo sou bisket ?
Ki sa papa Dominik pral | fe | ?

Kilés ki pral vwayaje ansanm ak Anita ?

Ki pwoje yo ?

Sa w konn fé lé vakans ?

. Eske w dakd pou timoun yo amize yo pandan vakans ? Pou ki sa ?




Leson 143. Vakans pral rive

%%Mapli

fritay kola glase dous makos

tansyon

fatige

El M ap aprann sans mo ki nan teks la

Viwonnen : fe wonn yon moun oswa yon objeé.

Tansyon : maladi moun genyen lé san li pa byen sikile.

ponp gaz :
Kote machin ak
moto al fé gaz.

dous makos :
Karamel ki gou
anpil ki fet
espesyalman
nan vil Tigwav.

Yon vakans Ansavo
Pati 1

Rive Kafou Deriso, bis la pran

pan kawoutchou. Chofé a kanpe
machin nan nan yon ponp gaz ki
sou bo wout la. Tout moun oblije
desann pou chofe a leve pan

nan. Yon paket machann gentan
viwonnen pasajé yo pou ofri yo
tout kalite bagay: fritay, kola
glase, papita, dous makos, bonbon
sél, elatriye. Apre karantsenk

minit konsa, kawoutchou a fin
ranje. Tout moun byen kontan remonte bis la, paske yo prese rive.

Rive Ansavo, Anita ak Magda kouri desann bis la. Manman Anita deja la ap
tann yo. Toulede timoun yo vole nan kou li. Matant Kawol kontan. L ap pale
san rete, | ap poze kesyon sou kesyon san li pa tann timoun yo reponn :

« Gade woté Magda ! Ou pral pran yon ti gwose wi pandan vakans lan.
Kijan manman ou ye ? Tansyon an toujou ap fatige li toujou ? Kot valiz
nou ? Eske nou byen vwayaje ? »

Anita mande :

« Kot grann Keket 7 »

Depi maten | ap fé manje pou nou.

Yo mache prese prese pou yo rive lakay yo. Sou tou wout la y ap salye
vwazinay ki kanpe sou de ran ap gade yo.

M ap chéche enfomasyon nan teéks la

S

Ki sa ki rive kafou Deriso ?

Ki sa machann yo ap vann ?

Kiles ki t ap tann Anita ak Magda ?

Ki sa ki montre Matant Kawol kontan ?

Dapreé ou éske Grann Keket kontan we timoun yo ? Pou ki sa ?

Si w te nan kay la ki sa w t ap fé pou w kite pou timoun yo ?




Leson 144. Vakans pral rive

rX2Y Mwen se yon espas ki chaje dlo.
- Mwen al tonbe nan lanme.
Mwen se kote peche vin peche pwason.
Lesivye vin lave.
Moun vin pran dlo pou beét.

Timoun vin benyen, fé lago.

Mwen se
g .
W& Map li
lesivye vakans rivye galet mizik benyen

E| M ap aprann sans mo ki nan téks la nan teks la

Lesivyé : moun ki fe metye lave rad.

Vakans : moman nan ane a kote lekol oswa travay sispann fonksyone pou pémeét

elév ak travaye repoze.

galét :

Ti woch plat
oswa won ki
nan rivyeé oswa
akote yon
rivye.

pwovens :
Zon ki yon ti
jan lwen yon
vil.

Yon vakans Ansavo
Pati 2

Yo pa pran anpil tan pou yo rive
lakay. Rive yo rive, timoun yo
gaye nan lakou a. Y ap kouri
deye poul, yo monte bourik, yo
ede grann Keket kale pwa. Yon

ti moman yo di yo prale larivye.
Anita mande manman | anvan

si yo ka soti. Manman | di yo fe
atansyon. Anita gen ti zanmi nan
vwazingj la ki vini avek yo. Yo pa

ale anba kote gen lesivye k ap
lave, yo fe anwo kote pa gen péson. Dlo a gen yon ti bri li fe 1& | ap koule
sou woch galét yo. Wa di se yon bél chante. Bo dlo a, gen anpil pyebwa ak
anpil pye flé. Ala bel peyi m nan bél !

Soley pral kouche, li e pou timoun yo tounen lakay yo. Yo rankontre plizye
moun ki soti nan mache. Genyen ki sou bourik, genyen ki sou moto tou.

Ak tout li plis pase 6 ze, li poko fé nwa. Anpil moun chita anba galri lakay
yo, y ap pran van. Timoun ap tire kont, sa k ap sote kod. Se yon moman ke
kontan pou tout moun !

Anita di nan tet li :
« Pa gen tankou vakans nan pwovens ak fanmi w ! »

M ap cheche enfomasyon nan teks la

Ki sa timoun yo fé lé yo rive ?

Pou ki sa manman yo di fe atansyon lé y ap soti ?

Site de eleman ki montre peyi a bél dapre teks la.

Ki sa yo fé apre sizeé ?

Eske Anita gen rezon di : « pa gen tankou vakans ak fanmi ou » ? Pou ki sa ?

Ou renmen pase vakans ak fanmi ou ? Pou ki sa ?

Leson 145. Vakans pral rive

rELY Mwen se yon bwason natirel.
- Mwen gen koulé blan.
Se bef yo tire pou yo jwenn mwen.
Yon bwe m bouyi ak sik oswa san sik.
Yon fe fromaz ave m.

Yon mete nan plizyé kalite manje.

Mwen se
¥ .
g Map li
chale rafrechi detant mango ranmase chelen

M ap aprann sans mo ki nan téks la

Detant : repo yon moun pran pou li konbat fatig.

Rafrechi : vin fre.

Vakans !

Epok chale, epok vakans
Se moman detant san ke kase.
Nan lanme, nan larivye
N ap rafrechi ko nou.
Anba pye mango,
Se marel k ap fet
Pou ranmase chelén yo.
Ak lajwa, youn ap ede lot
Pou pase ansanm
Yon moman nou p ap janm bliye.

Pa gen tankou vakans !

M ap reflechi sou téks la

Pou ki sa yo di vakans se moman detant san ke kase ?
Ki kote yo rafrechi ko yo ?

Ki detant ou pi renmen nan moman vakans ?

1.
2.
3.
4.

Kilés ou konn ede nan moman sa a ? Sa w konn fé ?

Leson 146 Evalyason 1

Anpoul elektrik

Jouk jounen jodi a, gen de kote nan peyi a kouran elektrik poko rive oswa
li ra. Se sa k fe moun toujou genyen lanp oswa balén pou klere lakay yo.
Lontan, le pa te ko genyen anpoul elektrik, se lanp ak balén seélman ki te
pote limye.

Men kilés ki envante anpoul elektrik la 7 Se Joseph Swan ak Thomas Edison.
Joseph Swan se yon angle ki te fe yon premye anpoul ki pa t ka klere

pou anpil tan. Yon lane apre, Thomas Edison, ki soti nan peyi Etazini, vin
amelyore anpoul la. Anpoul li fe a te klere pou plis tan. Se apré anpil travay,
anpil tantativ, Thomas Edison te resi jwenn pi bon materyo ak pi bon teknik
pou fé anpoul la klere. Se te nan mwa oktob 1879.

Se nan eta Ohio (Owayo) Thomas Edison fet, jou ki te 11 fevriye 1847. Depi
li piti, li te renmen lasyans, li te renmen li anpil epi fe rechéch. Se li tou

ki envante fonograf, yon aparey ki te sevi nan tan lontan pou moun koute
mizik.

Se te yon gwo biznisman tou. Se li ki kreye konpayi General Electric ki se
yon gwo konpayi jous jounen jodi a, kote yo fé aparey tankou fou, frijide
elatriye. Thomas Edison mouri jou ki te 18 oktob 1931.

Leson 147 Evalyason 2

Siwo myel

Siwo myel se yon pwodui ki san pou san natirel. Se youn nan pwodui lezom
pa rive ajoute anyen ni defome nan fabrikasyon I. Li egziste depi set mil lane
anvan Jezikri.

Siwo sa a rive fét gras ak entelijans yon ensek ki rele myel oubyen abey.

Yo mete tet yo ansanm, sitou femel yo, pou yo ka reyalize gwo kokenn chenn
travay sa a. Yo konstwi yon espas espesyal ki rele « rich » pou enstale

yo. Anndan rich la, ou pa ta di yon antrepriz ! Yo fome plizye ekip antre

yo. Chak ekip jwe wol yo : sa k pote manje pou Iot yo ; sa k fe travay bos
mason ; sa k netwaye ; sa k al chache materyo pou fé siwo a epi sa k ap
siveye rich la.

Myel yo sevi ak polén ak nekta nenpot fle pou fe siwo. Le yo pran polen ak
nekta yo, yo kraze | ak pat ak lang yo pou fe yo tounen yon pat. O mete pat
la nan yon twou anndan rich la epi yo bouche .

Apre sa, siwo a pral pare pou agrikilte yo tire | ak machin espesyal yo
genyen pou sa. Siwo myel la bon pou lasante. Li gen sik, dlo, asid oganik ak
anpil vitamin. Lamedsin fe anpil rechech sou li. Yo dekouvri tout enpotans li
genyen nan gerizon enfeksyon anndan ko n ak sou po nou.

Mezanmi, tout moun ta dwe fé pwomosyon pou siwo myel.

Leson 148 Evalyason 3

Timoun yo gen dwa pale

« Pe bouch, pe bouch ! Silans ! », se fraz sa nou abitye di pou konsole
timoun k ap kriye. Men gen pafwa timoun nan fin gran, epi nou kontinye ap
di li « Pe la! Se gran moun k ap pale ».

Timoun gen dwa pale. Nou fét pou nou ankouraje timoun yo pale, diskite,
di sa yo panse. Depi sa fét nan respe, nan lizaj.

Se depi piti, nan fanmi li ak nan lekol li pou timoun nan aprann eksprime
opinyon li, dekwa pou demen nou pa genyen yon bann begwe kom sitwayen.

Se pou paran yo pale ak timoun yo sou dives kalite sije. Wi gen yon jan pou
sa fet, gen jan pou yo eksplike bagay yo nan nivo timoun nan ka konprann.
Se pou yo koute timoun yo tou, epi pou yo pa voye lide yo jete.

Nan lekol, se pou pwofese yo ankouraje elév poze kesyon, epi pataje lide
yo youn ak lot. Se pou timoun yo fé travay rechéch epi vin prezante devan
klas la. Sa va aprann timoun nan pi alez pou li pale devan moun, sa va fe |
ogmante konfyans nan tét li.

Pale lib e libé nan respe youn pou lot se yon dwa tout moun genyen, timoun
kou granmoun.

Leson 149 Evalyason 4

Resét Akra

Akra pou senk moun

Engredyan w ap bezwen
Senk malanga (tayo, karayib)
Yon piman pike
Yon moso mori oswa aranso
Yon bo zoranj si
Yon ti kiye sél fen
Yon ti bidon luil

Epis : yon tet lail, twa pye powo, yon bouke ten, de pwaro fre.

Leson 150 Evalyason 5

Manmzel Lasigal ak Man Foumi

Se melodi vwa Manmzel Lasigal
K ap klewonnen
Lajounen kou lannuit,
Ki louvri sezon gwo chale
Menm jan silans li anonse sezon lapli
Paske Manmzel Lasigal pa menm ak vwazin li Man foumi.
Li pantan, move tan bare | san li pa pare anyen
Li set oblije janbe barye al we Man Foumi,
Vwazin li, pou mande li prete kek pwovizyon.
Li fé pwomes, | a va remét tout sa ak entere,
Le tan an va pi bon.
Men sa ki rantre pa soti konsa kay Man Foumi,
Li pa renmen prete zafe I.
« Sezon lapli fek komanse, Manmzel Lasigal, epi pwovizyon ou fini 7 »
« Mwen pa t gen tan fe pwovizyon ditou Man Foumi.
Mwen te télman pedi nan chante, mwen pa we le tan an pase. »

« 0o ! Ou t ap chante, se le pou danse kounye a. »

Yon fab Jean de la Fontaine
Adaptasyon Darline ALEXIS

